
pikëpamjet e Akademisë së Drejtësisë. 

Ky material nuk mund të rishtypet, shumëzohet ose përcjellët në çfarëdo forme tjetër elektronike, 

mekanike, të fotokopjohet ose regjistrohet pa miratimin me shkrim të Akademisë së Drejtësisë. 

Hyrje 

Ky material trajnimi është përgatitur në ndihmë të gjyqtarëve dhe prokurorëve që të kuptojnë më mirë 

standardet ndërkombëtare dhe kombëtare dhe masat e marra kundër pastrimit të parave dhe financimit 

të terrorizmit, për rikuperimin e produkteve të veprës penale dhe ndihmën e ndërsjellë juridike mes 

shteteve. 

  

Duke përdorur këtë dokument gjyqtarët dhe prokurorët do të kenë përkatësisht më shumë njohuri dhe 

përvojë për gjykimin, hetimin dhe ndjekjen penale të çështjeve që kanë të bëjnë me pastrimin e parave 

dhe rikuperimin e pasurisë. Manuali do të bazohet në njohuritë e mëparshme për të eksploruar shumë 

çështje komplekse në këtë fushë të së drejtës në mënyrë që ligji të përdoret në masën e tij të plotë për 

të arritur qëllimet e luftës kundër pastrimit të parave dhe financimit të terrorizmit dhe rikuperimin e 

produkteve të krimit. 

 

Prandaj Manuali merr parasysh jo vetëm ligjet kombëtare, por edhe ligjet ndërkombëtare dhe 

organizatat ndërkombëtare të krijuara për të ndihmuar vendet anëtare në luftën kundër pastrimit të 

parave dhe financimit të terrorizmit dhe për të rikuperuar produktet e krimit. 

 

Interpretimi dhe zbatimi i ligjeve kombëtare të hartuara për të luftuar pastrimin e parave dhe 

financimin e terrorizmit dhe për të rikuperuar produktet e krimit do të ndihmohet nga njohuria e 

përdorimit të konventave ndërkombëtare që vendosin detyrime ndaj shteteve anëtare për të miratuar 

ligje efektive kundër këtyre kërcënimeve.  

Dokumenti synon gjithashtu të inkurajojë pjesëmarrësit të kuptojnë rëndësinë globale dhe 

kombëtare të luftës kundër pastrimit të parave dhe financimit të terrorizmit dhe të luftës për të 

rikuperuar produktet e krimit dhe të inkurajojë pjesëmarrësit të luajnë një rol efektiv dhe entuziast 

në këtë luftë. 

Metodologjia  

 

Metoda e mësimdhënies e përdorur në këtë trajnim është ajo që mund të përshkruhet më së miri si një 

qasje "praktike", ku shumica e punës kryhet nga vetë pjesëmarrësit në mënyrë të krijuar për të 

simuluar punën e tyre profesionale. Në vend që të mbështetet në leksionin klasik, ai inkurajon 

pjesëmarrësit të mësojnë vetë duke kryer një analizë të detajuar të ligjit, si ndërkombëtar ashtu edhe 

kombëtar.  

 

Kjo "vetë-nxënie" ofron mundësi për të gjetur zgjidhje praktike duke marrë dhe shkëmbyer njohuri 

dhe përvojë konkrete. Vetë-nxënia gjithashtu inkurajon reflektimin, diskutimin dhe arsyetimin logjik.  

 

Trajnimi është i ndarë në kapituj. Çdo kapitull përmban një tekst shpjegues dhe ushtrime. Disa nga 

ushtrimet kërkojnë analizimin dhe zgjidhjen e problemeve praktike që pjesëmarrësit do të hasin në 

praktikë. Pjesëmarrësit mund ta kenë më të lehtë dhe më të vlefshme të bëjnë ushtrimet, dhe 

veçanërisht problemet, në grupe të vogla. 

Objektivat mësimorë 

 

Në përfundim të këtij moduli, pjesëmarrësit do të jenë të aftë të kuptojnë: 

1. Çfarë është pastrimi i parave dhe financimi i terrorizmit dhe pse është kriminalizuar dhe të 

fitojnë njohuri të përgjithshme për detyrimet ndërkombëtare në luftën kundër pastrimit të 

parave, financimit të terrorizmit, të fitojnë njohuri të përgjithshme për detyrimet 

ndërkombëtare dhe njohuri praktike të hollësishme të legjislacionit vendas të hartuar për të 

luftuar pastrimin e parave, financimin e terrorizmit dhe mënyrën se si ky legjislacion mund të 

zbatohet për një problem praktik.  

2. Ndihmën ndërkombëtare në dispozicion kundër pastrimit të parave. 

3. Rolin e rëndësishëm që luajnë NjIF-të në luftën kundër pastrimit të parave. 

4. Detyrimet mbi institucionet financiare, avokatët, kontabilistët dhe agjentët e pasurive të 

patundshme për të ndërmarrë hapa që të shmangin përdorimin e tyre për pastrimin e parave 

ose financimin e terrorizmit. 

5. Cilat janë instrumentet, të fitojnë njohuri të hollësishme për kompetencat për të sekuestruar 

dhe konfiskuar instrumentet dhe mënyrën se si kjo njohuri mund të zbatohen për një problem 

praktik. 

6. Pse është e rëndësishme të rikuperohen produktet e krimit dhe të fitojnë njohuri të 

përgjithshme për detyrimet ndërkombëtare për të rikuperuar asetet dhe njohuri praktike të 

hollësishme mbi legjislacionin e brendshëm të hartuar për të rikuperuar këto produkte dhe se 

si ky legjislacion mund të zbatohet për disa probleme në praktikë.  

7. Veprën penale të pasurimit të padrejtë dhe të mësojnë nëse një vepër e tillë mund të gjendet 

në legjislacionet e vendeve të tyre. 

8. Pse është e rëndësishme mbrojtja e dëshmitarëve dhe inkurajimi i bashkëpunëtorëve, të fitojnë 

njohuri të përgjithshme për detyrimet ndërkombëtare të krijuara për të arritur këto qëllime dhe 

njohuri praktike të hollësishme mbi legjislacionin e brendshëm të hartuar për të arritur ato 

qëllime. 

9. Pse ndihma e ndërsjellë juridike midis vendeve të ndryshme është e rëndësishme në luftën 

kundër pastrimit të parave, financimit të terrorizmit dhe për të rikuperuar produktet e krimit, 

të fitojnë njohuri të përgjithshme për detyrimet ndërkombëtare dhe kombëtare të krijuara për 

të arritur këto qëllime dhe se si legjislacioni mund të zbatohet për një problem praktik.  

Kapitulli i - lufta kundër pastrimit të parave 

Pastrimi i parave - çfarë është dhe pse është kriminalizuar? 

Fjalë për fjalë "pastrim i parave" do të thotë procesi i pastrimit të parave të fituara nga krimi me qëllim 

që paratë të duken të ligjshme ose të pastra. Shprehja "pastrim i parave" në ligj mund të përshkruhet 

si procesi i trajtimit të parave ose pasurie tjetër të fituar nga krimi. Paratë ose pasuri tjetër e fituar nga 

krimi quhet "produkt i veprës penale".  

 

Procesi i fshehjes së origjinës së paligjshme të pasurisë njihet si pastrim i parave.  

 

Qëllimi i një numri të madh të veprave penale është të krijojnë fitim për individin ose grupin që kryen 

veprën. Pastrimi i parave është përpunimi i këtyre produkteve të krimit për të maskuar origjinën e 

tyre të paligjshme. 

 

Sipas Udhëzuesit Orientues të Bankës Botërore kundër Pastrimit të Parave dhe Luftës kundër 

Financimit të Terrorizmit: 

 

Pastrimi i parave është një koncept në thelb i thjeshtë. Është procesi me anë të të cilit të ardhurat 

nga një aktivitet kriminal maskohen për të fshehur origjinën e tyre të paligjshme. Në thelb, 

pastrimi i parave përfshin produktet e pasurisë të fituar në mënyrë kriminale dhe jo vetë pasurinë. 

 

Pastruesit e parave dërgojnë fonde të paligjshme përmes rrugëve ligjore në mënyrë që të fshehin 

origjinën e tyre kriminale, ndërsa ata që financojnë terrorizmin transferojnë fonde që mund të 

jenë me origjinë të ligjshme ose të paligjshme në mënyrë të tillë që të fshehin burimin e tyre dhe 

përdorimin fundor, i cili është mbështetja e terrorizmit. Por rezultati është i njëjtë - shpërblimi. 

Kur paratë pastrohen, kriminelët përfitojnë nga veprimet e tyre; ata shpërblehen duke fshehur 

veprën penale që gjeneron të ardhura të paligjshme dhe duke maskuar origjinën e atyre që duken 

si të ardhura të ligjshme. 

 

Sipas UNODC shprehja "pastrim i parave" filloi të tërheqë vëmendjen në fillim të viteve nëntëdhjetë 

dhe është përkufizuar në mënyra të ndryshme. Pavarësisht nga përkufizimet, kuptimi bazë i shprehjes 

është procesi i shndërrimit të parave të fituara në mënyrë të paligjshme në para të ligjshme dhe me 

qëllim:  

(i) maskimin e burimit origjinal të parave kriminale ose të paligjshme dhe  

(ii) zhdukjen e gjurmëve të qarkullimit të parasë së paligjshme.  

Në fakt shprehja "pastrim i parave" zbatohet jo vetëm për transaksionet financiare në lidhje me 

aktivitetet kriminale, por për çdo transaksion financiar që gjeneron pasuri si rezultat i veprimeve të 

paligjshme - korrupsioni, evazioni fiskal, kontabiliteti i rremë, etj. Duket se procesi i pastrimit të 

parave është përdorur kohë më parë nga kriminelë të tillë si grabitësit dhe piratët edhe pse pastrimi i 

parave ka ardhur në vëmendjen e bashkësisë ndërkombëtare vetëm në shekullin e nëntëmbëdhjetë. 

 

Përkufizimet ligjore ndryshojnë sipas juridiksionit, por pastrimi i parave zakonisht mund të 

përshkruhet se ndodh në tre faza të ndryshme: vendosja, shtresimi dhe integrimi.  

- Faza e vendosjes përfshin vendosjen e të ardhurave të paligjshme në sistemin financiar. Kjo 

mund të arrihet, për shembull, duke depozituar para në një llogari bankare.  

- Faza e shtresimit përfshin ekzekutimin e transaksioneve financiare mes llogarive dhe shpesh 

përtej kufijve kombëtarë në mënyrë që të fshihet origjina e fondeve.  

- Faza përfundimtare e pastrimit të parave është integrimi. Fondet që janë vendosur dhe 

shtresuar futen përsëri në ekonominë e ligjshme përmes blerjes së mallrave luksoze ose 

pasurive të patundshme, aksioneve të ndërmarrjeve dhe investimeve të tjera që kanë tendencë 

të mbajnë ose të gjenerojnë vlera. 

Qëllimi i pastruesve të parave është të fshehin origjinën e parave në mënyrë që ndjekja penale e krimit 

nga të cilat janë siguruar paratë të bëhet më e vështirë dhe që agjencitë e zbatimit të ligjit të mos i 

sekuestrojnë dot.  

 

Krimi që ka çuar në fitimin e parave ose pasurisë tjetër quhet "vepra penale kryesore". Nëse personi 

A merr para si ryshfet dhe pastron paratë e ryshfetit, vepra penale kryesore do të ishte 

korrupsioni/ryshfeti. Nëse personi A merr para nga shitja e drogës, vepra penale kryesore kryesore 

do të ishte shitja e lëndëve narkotikëve. Nëse personi A vjedh një bankë dhe merr para, vepra penale 

kryesore do të ishte vjedhja me dhunë.  

 

Trajtimi i produkteve të krimit mund të marrë shumë forma. Paratë e fituara nga krimi mund të 

përdoren për të blerë prona të tilla si shtëpi, tokë ose aksione ose mund të futen në një llogari bankare 

në emër të kriminelit, në emër të rremë ose në emër të një të nominuari. Kur një person e fsheh 

pronësinë e tij duke vendosur titullin ligjor të pronës në një emër të rremë ose në emrin e një anëtari 

të familjes ose bashkëpunëtorit ose të nominuarit, ai person mban atë që quhet "pronësia 

përfituese". Pronësia përfituese trajtohet në të njëjtën mënyrë si pronësia e ligjshme.  

 

Prona e fituar nga krimi mund të shitet dhe të ardhurat të përdoren për të blerë prona të tjera. Paratë 

ose pasuria e siguruar nga krimi mund të transferohen në një kompani private offshore që sipas 

legjislacionit të vendit offshore nuk është e detyruar të tregojë pronësinë përfituese. Në këtë mënyrë 

fshihet identiteti i pronarit të vërtetë. Pastrimi i parave mund të bëhet brenda një vendi ose 

ndërkombëtarisht.  

 

Metodat e përdorura nga pastruesit e parave mund të përfshijnë "shtresim" shumë kompleks dhe, në 

fazën e fundit, të njohur si "integrim", paratë ose pasuria bëhen të tilla që të duken të ligjshme ose të 

pastra. Shtresimi shpesh përfshin lëvizjen e parave përmes transaksioneve të shumëfishta, llogarive 

dhe kompanive - ato mund të lëvizin mes kazinove që të maskohen si fitime kumari, përmes një ose 

më shumë shkëmbimeve valutore, të investohen në tregjet financiare dhe në fund të transferohen në 

llogaritë në parajsat fiskale offshore ku transaksionet bankare i nënshtrohen shumë më pak kontrollit 

dhe rregullimit. Lëvizjet e shumta nga një llogari, ose një ndërmarrje, në një tjetër e bëjnë gjithnjë e 

më të vështirë që paratë të gjurmohen dhe të lidhen me burimin e tyre fillestar të paligjshëm.  

 

Në fazën përfundimtare të pastrimit të parave - integrimi - paratë futen në biznes të ligjshëm ose 

investime personale. Mund të përdoren për të blerë mallra luksoze të nivelit të lartë, të tilla si stoli 

ose automjete.  

Madje mund të përdoren për të krijuar edhe një subjekt tjetër biznesi përmes të cilit do të pastrohen 

në të ardhmen shuma të parasë së paligjshme.  

 

Në këtë fazë, paratë, në mënyrë ideale, janë pastruar mjaftueshëm që veprimtaria kriminale ose 

krimineli t'i përdorë ato lirshëm pa përdorur ndonjë taktikë kriminale. Paratë zakonisht ose investohen 

në mënyrë të ligjshme ose shkëmbehen për asete të shtrenjta siç është prona. 

 

Sipas FATF ekzistojnë tre metoda kryesore me të cilat organizatat kriminale lëvizin paratë për të 

maskuar origjinën e tyre dhe për t'i integruar në ekonominë formale. E para bëhet përmes përdorimit 

të sistemit financiar; e dyta përfshin lëvizjen fizike të parave (p.sh. përmes përdorimit të korrierëve 

të parasë fizike); dhe e treta lëvizjen fizike të mallrave përmes sistemit të tregtisë.1 

 

Përdorimi i transaksioneve tregtare për pastrimin e parave njihet si "pastrimi i parave i bazuar në 

tregti" (TBML). Sipas Task Forcës së Veprimit Financiar (FATF), TBML përkufizohet si: 

 

- procesi i maskimit të produkteve të veprës penale dhe lëvizjes së vlerës përmes përdorimit të 

transaksioneve tregtare në përpjekje për të legjitimuar origjinën e tyre të paligjshme. 

Sipas një raporti të fundit botuar në dhjetor 2020 nga FATF dhe Egmont Group me titull: Pastrimi i 

Parave i Bazuar në Tregti, Tendencat dhe Zhvillimet: 

 

- Qëllimi i pastrimit të parave i bazuar në tregti nuk është lëvizja e mallrave, por lëvizja e 

parave, që lehtësohet nga transaksionet tregtare.2 

Sipas Institutit të së Drejtës dhe Praktikës Bankare Ndërkombëtare:3 

 

Skemat e pastrimit të parave të bazuar në tregti shpesh mbështeten në kompleksitetin e tregtisë globale 

si një mjet për të fshehur origjinën e vërtetë të fondeve. Të ardhurat nga pastrimi i parave i bazuar në 

tregti mund të qarkullojnë në sistemet financiare si "pagesa nga blerësi te shitësi" (llogari e hapur), 

ose mundësisht përmes shërbimeve bankare tregtare të tilla si letrat e kredisë, përmbledhjet 

dokumentuese, etj. 

Disa teknika të zakonshme të përdorura në TBML janë mbifaturimi dhe nënfaturimi për mallra dhe 

shërbime. Kjo skemë përfshin bashkëpunim e fshehtë mes blerësit dhe shitësit, shpesh duke punuar 

për filialet e së njëjtës kompani mëmë. Në raste të mbifaturimit, shitësi do t'i faturojë blerësit një 

çmim mbi vlerën e drejtë të tregut, duke rezultuar në rritje të vlerës për shitësin.  

Anasjelltas, sipas skemës së nënfaturimit shitësi i faturon blerësit për mallra me një çmim nën vlerën 

e tregut, duke lejuar blerësin të rishesë mallrat dhe të nxjerrë fitim shtesë për diferencën mes vlerës 

së drejtë të tregut dhe çmimit të blerjes së paguar. 

Një teknikë tjetër e zakonshme janë dërgesat fantazmë, të cilat ndodhin kur eksportuesi i faturon 

blerësit për mallra që nuk janë dërguar. Blerësi, në bashkëpunim me eksportuesin, bën pagesa për  

mallrat sikur të ishin dërguar dhe marrë, duke krijuar dhe dërguar dokumente false transporti. 

Në fund, përshkrimi i rremë i mallrave ose shërbimeve është një skemë e përdorur zakonisht. Në këtë 

skemë, mallrat e lira mund të faturohen si mallra të shtrenjta, duke bërë që të transferohen më shumë 

para sesa do të transferoheshin në një transaksion të ligjshëm. 

Procesi gjyqësor abuziv (kontestet gjyqësore të rreme) ndonjëherë përdoret si një mjet për pastrimin 

e parave. A padit B për para që pretendohet se B i detyrohet A-së. B lejon që të jepet vendim në favor 

të A-së dhe B përdor të ardhurat e krimit për të ekzekutuar vendimin. Kështu paratë janë dukshëm të 

pastra në dorën e A-së dhe A dhe B arrijnë një lloj marrëveshjeje ku B mbetet pronari përfitues i 

parave në dorë të A-së. Gjyqtarët duhet të jenë vigjilent në procese abuzive dhe të marrin masa për të 

parandaluar përdorimin e tyre për pastrimin e parave.  

 

Ndonjëherë dalin dokumente nga duart e një avokati ose një banke dhe mund të zbulojnë pastrim të 

parave, evazion fiskal, financimin e terrorizmit dhe krime të tjera të kryera nga klientët e tyre. Mes 

dokumenteve të tilla të famshme janë ato që njihen si "Panama Papers" që përbëhen nga 11.5 milion 

dokumente në duart e një firme ligjore offshore, ku detajohet informacion financiar për më shumë se 

214,488 subjekte offshore. Një rrjedhje tjetër e njohur informacioni është quajtur "Paradise Papers", 

me 13.4 milion dokumente konfidenciale financiare në duart e një firme tjetër ligjore offshore. Këto 

dokumente të zbuluara japin material të vlefshëm burimor për agjencitë e zbatimit të ligjit, hetuesit, 

gazetarët dhe shoqërinë civile. 

 

Shumë shtete kanë prezantuar detyrime kundër pastrimit të parave për institucione ose shërbime 

përveç bankave, të tilla si kompanitë e kartave të kreditit, shërbimet e transferimit të parave dhe 

përpunuesit e pagesave në internet. Avokatët, noterët dhe profesionet e tjera që shërbejnë si 

ndërmjetës financiar ose përmbaruesit, ose ata që ndihmojnë në krijimin e organizimeve ligjore ose 

trusteve janë gjithashtu subjekt i legjislacionit kundër pastrimit të parave. Tregtarët e mallrave me 

vlerë të lartë si mallrat e artit, metalet e çmuar dhe gurët, madje edhe automjetet mund të preken 

gjithashtu dhe kazinotë dhe tregtarët e pasurive të patundshme gjithnjë e më shumë po futen në 

regjimet kombëtare kundër pastrimit të parave.  

 

Qëllimi i këtyre detyrimeve është të mbrojnë integritetin e sistemeve financiare dhe të krijojnë një 

klimë vigjilente ndaj krimit, duke zvogëluar kështu mundësitë për kriminelët dhe zyrtarët e korruptuar 

që të pastrojnë para përmes vendosjes, shtresimit dhe integrimit të të ardhurave të paligjshme dhe për 

të shmangur përfshirjen e paqëllimshme të ndërmjetësve financiarë në pastrimin e produkteve të 

veprës penale.4 

 

Shumica e vendeve kriminalizojnë pastrimin e parave. Qëllimi i ndëshkimit të pastrimit të parave 

është që krimi të mos bëhet fitimprurës dhe të ndihmohet procesi i sekuestrimit të produkteve të 

veprës penale në mënyrë që të mos përdoret për të kryer krim të mëtejshëm. Shpesh krimet, të tilla si 

trafiku i drogës, kryhen nga persona që ndodhen më poshtë në hierarkinë e organizatave kriminale. 

Duke kriminalizuar pastrimin e parave, shpresohet që ata që janë në krye të organizatave kriminale 

të ndiqen penalisht për rolin e tyre në pastrimin e produkteve të krimit për përfitimet e tyre. 

Pastrimi i parave - konventa ndërkombëtare 

Konventat ndërkombëtare përmbajnë detyrime të cilat Shteti Palë është i detyruar të respektojë. Për 

të krijuar një detyrim të tillë të detyrueshëm, konventat përdorin fjalën "do të" (p.sh. "çdo shtet palë 

do të ..."). Shumica e konventave ndërkombëtare gjithashtu përmbajnë detyrime jo-detyruese (p.sh. 

"çdo shtet palë mund të ...".  

 

Ndërsa një shtet palë nuk është i detyruar të respektojë detyrimet jo-detyruese, ato ofrojnë një 

udhëzues për atë që është "praktika e mirë" dhe respektimi i një detyrim jo-detyrues duhet të 

konsiderohet nga Shtetet e tjera anëtare. 

 

Konventa e Palermos kundër Krimit të Organizuar Ndërkombëtar.5 

 

Konventa e Kombeve të Bashkuara kundër Krimit të Organizuar Ndërkombëtar (UNTOC) është 

instrumenti i parë i së drejtës penale i krijuar për të luftuar fenomenin e krimit të organizuar 

ndërkombëtar. Është një instrument me shumë qëllime i plotësuar nga tre protokolle shtesë që kanë 

të bëjnë përkatësisht me trajtimin e individëve, trafikimin e migrantëve në rrugë tokësore, ajrore dhe 

detare dhe prodhimin dhe trafikimin e paligjshëm të armëve të zjarrit. Sipas Konventës, katër vepra 

penale që konsiderohen se përmbajnë karakteristikat strukturore të krimit të organizuar kërkohet të 

adresohen nga Shtetet në legjislacionin e tyre të brendshëm: organizimet kriminale, pastrimi i parave, 

korrupsioni dhe pengimi i drejtësisë. Përkufizimi i pastrimit të parave jepet në nenin 6 të Konventës, 

i cili në fakt është përkufizimi i Konventës të vitit 1988 kundër Trafikut të Paligjshëm të Barnave 

Narkotike. Neni 7 kërkon që institucioni i një regjimi mbikëqyrës dhe rregullator të pengojë dhe të 

zbulojë të gjitha format e pastrimit të parave në institucionet financiare dhe subjekte të tjera 

veçanërisht të prekura, duke përfshirë, në veçanti, rregullat për identifikimin e klientëve dhe 

raportimin e operacioneve të dyshimta. Ai u bën thirrje Shteteve të krijojnë një shërbim informacioni 

financiar dhe të mbikëqyrin transferimet ndërkombëtare të kapitalit. Konventa e ratifikuar nga disa 

vende të regjionit si Shqipëria, Maqedonia e Veriut dhe Mali i Zi dhe e cila hyri në fuqi në 2003, 

parashikon: 

 

Neni 6. Kriminalizimi i pastrimit të produkteve të krimit 

1. Secili Shtet Palë, në përputhje me parimet bazë të legjislacionit të tij të brendshëm, duhet të 

adaptojë masa të tilla legjislative që mund të jenë të nevojshme për të cilësuar si vepra penale, kur 

kryhen me dashje: 

(a) (i) shkëmbimin ose transferimin e pasurisë, duke ditur që një pasuri e tillë është e ardhur nga 

krimi, me qëllim që të fshihet ose mbulohet origjina e paligjshme e saj ose dhënien e ndihmës ndaj 

një personi, i cili është përfshirë në kryerjen e veprës penale bazë për t'iu shmangur pasojave ligjore 

të veprimit tij/saj; 

(ii) fshehjen ose mbulimin e natyrës së vërtetë, burimit, vendndodhjes, disponimit, zhvendosjes, 

pronësisë ose të drejtave në lidhje me pronësinë, duke ditur që një pasuri e tillë është e ardhur nga 

krimi; 

(b) duke iu nënshtruar koncepteve bazë të sistemit të tij ligjor: 

 (i) fitimin, posedimin ose përdorimin i pasurisë, duke ditur në kohën e marrjes në dorëzim që një 

pasuri e tillë është e ardhur nga krimi; 

(ii) pjesëmarrjen, shoqërimin ose komplotimin për të kryer, tentativat për të kryer dhe dhënien e 

ndihmës, përkrahjen, lehtësimin dhe dhënien e këshillave për kryerjen e çdonjërës prej veprave penale 

të cilësuara si të tilla në përputhje me këtë nen. 

2. Për qëllimet e zbatimit ose aplikimit të paragrafit 1 të këtij neni: 

(a) secili Shtet Palë duhet të përpiqet të aplikojë paragrafin 1 të këtij neni në shtrirjen më të gjerë të 

veprave penale kryesore; 

(b) secili Shtet Palë duhet të përfshijë si vepra penale kryesore të gjitha krimet e rënda të përkufizuara 

në nenin 2 të kësaj Konvente6 dhe veprat penale të përcaktuara sipas nenit 5 [Kriminalizimi i 

pjesëmarrjes në një grup të organizuar kriminal], nenit 8 [Kriminalizimi i korrupsionit] dhe nenit 23 

[Kriminalizimi i pengimit të drejtësisë] të kësaj Konvente. Në rastet e Shteteve Palë, legjislacioni i të 

cilave përcakton një listë të veprave penale specifike kryesore, ato duhet të përfshijnë minimalisht në 

këtë listë një numër të plotë të veprave penale që lidhen me grupet e organizuara kriminale; 

(c) për qëllimet e nënparagrafit (b), veprat penale kryesore përfshijnë veprat penale të kryera si brenda 

dhe jashtë juridiksionit të Shtetit Palë në fjalë. Megjithatë, veprat penale të kryera jashtë juridiksionit 

të një Shteti Palë do të përbëjnë vepra penale kryesore vetëm në rastet kur veprimi përkatës është një 

vepër penale në bazë të ligjit të brendshëm të Shtetit ku është kryer dhe do të ishte një vepër penale 

në bazë të legjislacionit të brendshëm të Shtetit Palë që zbaton ose aplikon këtë nen, në qoftë se vepra 

penale do të ishte kryer në këtë Shtet. 

(d) secili Shtet Palë do t'i dorëzojë Sekretarit të Përgjithshëm të Kombeve të Bashkuara kopjet e 

ligjeve të tij të brendshme, që lidhen me zbatimin e këtij neni, ndryshimet vijuese të këtyre ligjeve 

ose një përmbledhje e tyre;  

(e) në qoftë se e kërkojnë parimet themelore të legjislacionit të brendshëm të Shtetit Palë, mund të 

parashikohet që veprat penale të përmendura në paragrafin 1 të këtij neni të mos aplikohen ndaj 

personave që kanë kryer veprën penale kryesore; 

 (f) dijenia, qëllimi ose synimi të kërkuara si elemente të një vepre penale, të parashikuara në 

paragrafin 1 të këtij neni, mund të nxirren nga rrethanat objektive faktike. 

Neni 10. Përgjegjësia e personave juridikë 

1. Secili Shtet Palë duhet të adaptojë masat e nevojshme, që janë në pajtim me parimet e tij ligjore, 

për të përcaktuar përgjegjësinë e personave juridikë që marrin pjesë në krime serioze që përfshijnë 

një grup të organizuar kriminal dhe për veprat penale të cilësuara si të tilla, në përputhje me nenet 5, 

6, 8 dhe 23 të kësaj Konvente. 

2. Duke iu nënshtruar parimeve ligjore të Shtetit Palë, përgjegjësia e personave juridikë mund të jetë 

penale, civile ose administrative. 

3. Një përgjegjësi e tillë nuk duhet të cenojë përgjegjësinë penale të personave fizikë që kanë kryer 

veprat penale. 

4. Secili Shtet Palë duhet të sigurojë, veçanërisht, që personat juridikë që konsiderohen përgjegjës në 

përputhje me këtë nen t'i nënshtrohen sanksioneve efektive, proporcionale, bindëse penale ose 

jopenale, përfshirë sanksionet financiare.  

Konventa e Këshillit të Europës për Pastrimin, Kërkimin, Kapjen, Sekuestrimin dhe Konfiskimin e 

Produkteve të Krimit (Traktati i Këshillit të Europës Seria - Nr. 141), që është ratifikuar edhe nga 

vendet e rajonit parashikon: 

 

Neni 6 - Vepra penale e pastrimit  

1. Çdo Palë përshtat masat ligjore dhe masat e tjera që rezultojnë të nevojshme për t’i atribuar aktit 

karakterin e veprës penale konform të drejtës së brendshme kur akti është kryer me dashje:  

a. kthimi ose transferimi i pasurive, për të cilat, ai që i bën, e di që këto pasuri përbëjnë produkte me 

qëllim që të fshihet ose të maskohet origjina e paligjshme e pasurive të tilla ose që ndihmon çdo 

person që është i ngatërruar në kryerjen e veprës penale kryesore për t’u shpëtuar pasojave juridike 

të akteve të tij; 

b. fshehja ose maskimi i natyrës, origjinës, vendndodhjes, disponimit, zhvendosjes ose pronësisë reale 

të pasurive ose të drejtave të lidhur me to, për të cilat autori është në dijeni që këto pasuri përbëjnë 

produkte;  

dhe, me rezervën e parimeve kushtetuese të saj dhe të koncepteve themelorë të sistemit juridik; 

c. fitimi, mbajtja ose përdorimi i pasurive, të cilat, ai që i fiton, i mban ose i përdor, është në dijeni, 

në kohën kur ai i merr, se ato përbëjnë produkte;  

d. pjesëmarrja në njërën nga veprat penale të treguara konform këtij neni ose çdo shoqërim, 

marrëveshje, tentativë ose bashkëpunim me anë të dhënies të pranisë, të ndihmës ose të këshillave 

për kryerjen. 

2. Me qëllim të realizimit ose të zbatimit të paragrafit 1 të këtij neni: 

a. nuk merret parasysh fakti që vepra penale kryesore është ose jo në kompetencë të juridiksioneve 

penale të Palës; 

b. mund të parashikohet se veprat penale të shpallura nga ky paragraf nuk zbatohen ndaj autorëve të 

veprës penale; 

c. pasja dijeni, qëllimi ose motivimi, të nevojshëm si elementë të veprave penale të shpallura nga ky 

paragraf, mund të nxirren nga rrethanat faktike objektive. 

3. Çdo Palë mund të përshtatë masat që ajo i çmon të nevojshme për t’u dhënë, në bazë të së drejtës 

së brendshme, karakterin e veprave penale tërësisë ose pjesës së akteve të përmendura në paragrafin 

1 në një ose në tërësinë e rasteve të mëposhtëm, kur autori: 

a. duhej ta dinte se pasuria ishte produkt; 

b. ka vepruar për qëllime fitimprurëse; 

c. ka vepruar për të lehtësuar vazhdimin e një veprimtarie kriminale.  

4. Çdo Palë mundet, në çastin e nënshkrimit ose në çastin e depozitimit të instrumenteve të ratifikimit, 

të pranimit, të miratimit ose të aderimit, me deklaratë drejtuar Sekretarit të Përgjithshëm të Këshillit 

të Evropës, të deklarojë se paragrafi 1 i këtij neni zbatohet vetëm për veprat penale kryesore ose 

kategori veprash penale kryesore të saktësuara në këtë deklaratë.  

Konventa e Këshillit të Europës e vitit 2005 për Pastrimin, Kërkimin, Sekuestrimin dhe Konfiskimin 

e Produkteve të Krimit dhe për Financimin e Terrorizmit (Traktati i Këshillit të Europës Seria - Nr. 

198) parashikon: 

 

Neni 9 - Vepra penale e pastrimit 

1. Çdo Palë përshtat masat ligjore dhe masat e tjera që rezultojnë të nevojshme për t’i atribuar aktit 

karakterin e veprës penale konform të drejtës së brendshme kur akti është kryer me dashje: 

a. kthimi ose transferimi i pasurive, për të cilat, ai që i bën, e di që këto pasuri përbëjnë produkte me 

qëllim që të fshihet ose të maskohet origjina e paligjshme e pasurive të tilla ose që 

 

ndihmon çdo person që është i ngatërruar në kryerjen e veprës penale kryesore për t’u shpëtuar 

pasojave juridike të akteve të tij; 

b. fshehja ose maskimi i natyrës, origjinës, vendndodhjes, disponimit, zhvendosjes ose pronësisë reale 

të pasurive ose të drejtave të lidhur me to, për të cilat autori është në dijeni që këto pasuri përbëjnë 

produkte;dhe, me rezervën e parimeve kushtetuese të saj dhe të koncepteve themelorë të sistemit 

juridik; 

c. fitimi, mbajtja ose përdorimi i pasurive, të cilat, ai që i fiton, i mban ose i përdor, është në dijeni, 

në kohën kur ai i merr, se ato përbëjnë produkte; 

d. pjesëmarrja në mënyrë të organizuar ose në bashkëpunim për kryerjen, tentativën për të kryer dhe 

dhënia e ndihmës ose këshillave për kryerjen e një prej veprave penale të treguara në përputhje me 

këtë nen. 

2. Me qëllim të realizimit ose të zbatimit të paragrafit 1 të këtij neni: 

a. nuk merret parasysh fakti që vepra penale kryesore është ose jo në kompetencë të juridiksioneve 

penale të Palës; 

b. mund të parashikohet se veprat penale të shpallura nga ky paragraf nuk zbatohen ndaj autorëve të 

veprës penale; 

c. pasja dijeni, qëllimi ose motivimi, të nevojshëm si elementë të veprave penale të shpallura nga ky 

paragraf, mund të nxirren nga rrethanat faktike objektive. 

3. Çdo Palë mund të marrë ato masa legjislative dhe masa të tjera të nevojshme për të klasifikuar si 

vepër penale sipas legjislacionit të saj të brendshëm, të gjitha ose disa prej akteve të referuara në 

paragrafin 1 të këtij neni, në njërin ose në të dy rastet e mëposhtme, kur autori:  

a. dyshonte se pasuria ishte produkt i krimit; 

b. duhet të kishte supozuar se pasuria ishte produkt i krimit. 

4. Me kusht që paragrafi 1 i këtij neni të zbatohet për kategoritë e veprave penale në shtojcën e kësaj 

Konvente, çdo Palë e Komunitetit Evropian, në kohën e nënshkrimit ose depozitimit të instrumentit 

të ratifikimit, të pranimit, të miratimit ose të aderimit, të deklarojë me anë të një deklarate drejtuar 

Sekretarit të Përgjithshëm të Këshillit të Europës, se zbatohet paragrafi 1 i këtij neni: 

a. në masën që vepra penale kryesore është e dënueshme me heqje lirie ose një urdhër ndalimi për një 

periudhë maksimale mbi një vit ose për ato Palë që kanë një kufi minimal dënimi për veprat penale 

në sistemin e tyre ligjor në masën që vepra penale kryesore është e dënueshme me heqje lirie ose një 

urdhër ndalimi për një kohë minimale mbi gjashtë muaj; dhe/ose 

b. vetëm për një listë të specifikuar veprash penale kryesore dhe/ose 

c. për një kategori veprash penale të rënda, të specifikuara në legjislacionin e brendshëm. 

5. Çdo Palë do të sigurojë që një dënim i mëparshëm ose i njëkohshëm për veprën penale kryesore 

nuk është parakusht për një dënim për pastrim parash. 

6. Çdo Palë do të garantojë që një dënim për pastrim parash në bazë të këtij neni është i mundshëm, 

nëse vërtetohet që një pasuri, objekt i paragrafit 1.a ose b i këtij neni, e ka origjinën nga një vepër  

penale kryesore, pa qenë e nevojshme të caktohet saktësisht se cila vepër penale. 

7. Çdo Palë do të garantojë që veprat penale kryesore të pastrimit të parave të shtrihen edhe në sjelljet 

që kryhen në një shtet tjetër, kur në atë shtet përbëjnë vepra penale dhe që do të përbënin vepra penale 

kryesore nëse do të ishin kryer brenda vendit. Çdo Palë mund të parashikojë që i vetmi parakusht të 

jetë që sjellja të përbënte vepër penale kryesore, nëse do të kishte ndodhur brenda vendit. 

Neni 10 - Përgjegjësia e personave juridikë 

1. Çdo Palë do të miratojë masa legjislative dhe masa të tjera sipas nevojës, për të siguruar që një 

person juridik mund të konsiderohet përgjegjës për veprën penale të pastrimit të parave të përcaktuar 

sipas kësaj Konvente, të kryer për qëllim përfitimi nga një person fizik, duke vepruar individualisht 

ose si pjesë e një organi të personit juridik që ka një pozicion drejtues brenda këtij personi juridik, 

bazuar në: 

a. një prokurë nga personi juridik; 

b. një autorizim për të marrë vendime në emër të personit juridik; ose 

c. një autorizim për të ushtron kontroll brenda personit juridik si edhe për përfshirje të personit fizik 

si ndihmës ose iniciues në veprat penale të mësipërme. 

2. Përveç rasteve që janë parashikuar në paragrafin 1, çdo Palë do të marrë masat e nevojshme për të 

siguruar që një person juridik të mund të konsiderohet përgjegjës, kur mungesa e mbikëqyrjes ose 

kontrollit nga një person fizik referuar në paragrafin 1, ka bërë të mundur kryerjen e veprës penale të 

përcaktuar sipas paragrafit 1, për përfitim të atij personi juridik nga një person fizik që vepron nën 

autoritetin e tij. 

3. Kjo përgjegjësi e përcaktuar në këtë nen nuk do të përjashtojë procedimet penale kundër personave 

fizikë që kanë kryer, nxitur apo ndihmuar në kryerjen e veprave penale referuar në paragrafin 1. 

4. Çdo Palë do të sigurojë që personat juridikë që përgjigjen në përputhje me këtë nen të jenë objekt 

i sanksioneve ligjore efektive, proporcionale, penale ose jopenale, duke përfshirë dhe sanksionet 

financiare. 

Pastrimi i parave - ligjet kombëtare 

Kur hartoni ose zbatoni legjislacionin që e bën pastrimin e parave një vepër penale, ka të ngjarë të 

lindin çështjet e mëposhtme. 

 Cilat janë veprat penale kryesore të kërkuara?  

Legjislacioni mund të parashikojë që pastrimi i produkteve të ndonjë krimi është vepër penale ose 

mund të parashikojë që pastrimi i produkteve të veprave më të rënda është një vepër penale. Ligji ka 

të ngjarë të parashikojë që pastrimi i produkteve të një vepre penale të kryer jashtë është vepër penale 

dhe do të përcaktojë se çfarë natyre kanë ato krime.  

 A mund të dënohet një person si për veprën penale kryesore ashtu edhe për pastrimin e 

parave për produktet e veprës penale kryesore?  

Zakonisht përgjigja është "Po".  

 Çfarë është pastrimi?  

Legjislacioni mund të japë një përkufizim të gjerë të asaj që përbën pastrimin dhe mund të 

përfshijë çdo marrëdhënie me paratë ose me pasurinë e cila është produkt i veprës penale kryesore. 

Nëse A merr para si ryshfet dhe i vendos ato para në një llogari në emrin e tij ose të një tjetri ose 

blen pronë me paratë, A do të jetë fajtor për pastrim parash.  

 Cilat janë produktet e veprës penale kryesore?  

Legjislacioni mund të përkufizojë fjalën "produkte" shumë gjerësisht për të përfshirë produktet 

origjinale dhe pasurinë ku janë konvertuar të ardhurat. Nëse A merr para si ryshfet dhe i investon 

ato para në aksione, shet ato aksione dhe blen më shumë aksione, shet ato aksione dhe blen një 

shtëpi me të ardhurat, çdo transaksion i tillë do të përbëjë pastrim parash. Ne do të shohim më 

vonë se shtëpia mund të konfiskohet si produkt i veprës penale edhe pse mund të ketë shumë më 

shumë vlerë monetare se ryshfeti origjinal.  

 A i kërkohet prokurorisë që të identifikojë veprën penale kryesore?  

Disa legjislacione për pastrimin e parave kërkojnë vetëm që prokuroria të provojë se pasuria që 

pastrohet është produkt i një krimi dhe jo llojin e krimit. Supozojmë se A, një nëpunës civil, është 

gjetur në posedim të një shume shumë të madhe parash, se nuk ka asnjë provë se si ai ka arritur 

të posedojë këto para dhe nuk ka asnjë vërtetim të origjinës së ligjshme. Në ato vende ku ligji 

kërkon vetëm që prokuroria të provojë që pasuria që do të pastrohet është produkt i një krimi dhe 

jo llojin e krimit, A mund të dënohet për pastrimin e parave.  

 Si mund të provohet vepra penale kryesore?  

Disa legjislacione për pastrimin e parave parashikojnë që barra e provës i kalon të pandehurit për 

të provuar se pasuria nuk ka qenë produkt i veprës penale, nëse vlera e pasurisë tejkalon të 

ardhurat e tij të njohura. 

 Çfarë është prona?  

Legjislacioni mund të përkufizojë fjalën "pronë" shumë gjerësisht për të përfshirë të gjitha llojet 

e pasurive të luajtshme dhe të paluajtshme si në pronësi të ligjshme ashtu edhe ato në pronësi 

përfituese.  

Legjislacioni mund të kërkojë që prokuroria të provojë se i pandehuri e dinte që prona me të cilën ai 

kishte të bënte ishte produkt i krimit ose mund të kërkojë vetëm diçka më pak se kjo, për shembull, 

që i pandehuri dyshonte ose duhej të kishte dyshuar që prona me të cilën ai kishte të bënte ishte 

produkt i krimit. Legjislacioni mund të parashikojë që gjendja mendore e kërkuar të nxirret nga 

rrethanat objektive. Legjislacioni ndonjëherë kërkon prova të qëllimit për të fshehur. Në shumicën e 

rasteve, kjo duhet të provohet lehtësisht. 

Kapitulli iv - njësia e inteligjencës financiare (njif) 

Roli i NJIF-ve 

Për të luftuar pastrimin e parave dhe financimin e terrorizmit dhe në përputhje me detyrimet 

ndërkombëtare, shumica e vendeve kanë krijuar NjIF.  

 

NjIF-të shërbejnë si një qendër kombëtare për marrjen dhe analizimin e raporteve të aktivitetit të 

dyshimtë (RAD) nga, ndër të tjera, banka, zyra të këmbimit valutor, avokatë, noter, auditor, agjentë 

të pasurive të patundshme etj, dhe informacione të tjera që lidhen me pastrimin e parave, veprat penale 

kryesore të lidhura dhe financimin e terrorizmit dhe për shpërndarjen e rezultateve të këtyre analizave. 

 

NjIF është një agjenci qendrore kombëtare përgjegjëse për marrjen, analizimin dhe transmetimin e 

informacioneve për transaksione të dyshimta tek autoritetet kompetente, siç janë hetuesit ose 

prokurorët. NjIF-të gjithashtu përbëjnë një mekanizëm të rëndësishëm për ndarjen e të dhënave 

financiare informale, por të dhëna të sigurta financiare për të dyshuarit, llogaritë bankare dhe 

transferimet e parave. Ato janë gjithashtu një burim i vlefshëm potencial i bashkëpunimit 

ndërkombëtar me një theks të veçantë në luftën kundër pastrimit të parave dhe financimit të 

terrorizmit. Ky kanal bashkëpunimi mes NJIF-ve është një rrjet informal i njohur si Grupi Egmont 

i NjIF-ve. Grupi Egmont i NjIF-ve mblidhet rregullisht për të gjetur mënyra për të promovuar 

zhvillimin e NjIF-ve dhe për të rritur bashkëpunimin, veçanërisht në fushat e shkëmbimit të 

informacionit, trajnimit dhe ndarjes së ekspertizës. 

 

Ligjet kombëtare kërkojnë nga organizata dhe persona të caktuar që kryejnë transaksione financiare 

të bëjnë RAD konfidenciale për NJIF-të nëse ato dinë ose dyshojnë (ose ndoshta kanë arsye për të 

ditur ose dyshuar) se një klient është i përfshirë në pastrimin e parave ose financimin e terrorizmit. 

Forma në të cilën duhet të bëhen RAD-e dhe detajet shoqëruese të kërkuara do të përshkruhen në 

ligjet kombëtare. 

 

Për të inkurajuar zbulimin e informacionit, ligjet kombëtare normalisht parashikojnë që të jepet 

informacion i duhur dhe në kohë në mënyrë që të fillojë ndjekja penale për pastrim të parave ose një 

vepër në lidhje me financimin e terrorizmit. 

 

Normalisht ligjet kombëtare gjithashtu do të kërkojnë që ndonjëher transaksioni i dyshimtë të mos 

kryhet pa pëlqimin e NJIF-së dhe gjatë një periudhe të caktuar gjatë së cilës NJIF shqyrton RAD. 

Ligjet kombëtare do ta bëjnë vepër penale "paralajmërimin e fshehtë" të një klienti për hartimin e një 

RAD-i dhe do të ofrojnë imunitet civil për shkeljen e konfidencialitetit ose detyrë tjetër kontraktuale 

që mund të përfshijë hartimi i një RAD.  

NjIF-të kanë kompetenca të gjera për të luftuar pastrimin e parave dhe financimin e terrorizmit. Këtu 

mund të përfshihet kompetenca, me ose pa miratimin gjyqësor, për të marrë informacion bankar dhe 

informacion tjetër financiar. NjIF gjithashtu normalisht do të ketë detyrë të parandalojë pastrimin e 

parave dhe financimin e terrorizmit përmes të gjitha mjeteve në dispozicion, përfshirë vetëdijësimin 

dhe publikimin e raporteve vjetore.  

 

Grupi Egmont i Njësive të Inteligjencës Financiare7 është një organizatë e rëndësishme 

ndërkombëtare që lehtëson bashkëpunimin dhe ndarjen e inteligjencës midis njësive kombëtare të  

inteligjencës financiare (NJIF) për të hetuar dhe parandaluar pastrimin e parave dhe financimin e 

terrorizmit. Kosova, është anëtare e këtij mekanizmi ndërkombëtar. 

 

Grupi Egmont i Njësive të Inteligjencës Financiare është një rrjet i njësive të inteligjencës financiare 

nga të gjitha Shtetet, me synim përmirësimin e bashkëpunimit në luftën kundër pastrimit të parave 

dhe financimit të terrorizmit. Ai mundëson ndarjen e sigurt të informacionit mes anëtarëve të tij 

përmes Egmont Secure Web (ESW). 

 

Modelet kryesore të Njësive të Inteligjencës Financiare: 

 

- Modeli Gjyqësor është krijuar brenda degës gjyqësore të qeverisë ku "zbulimet" e aktivitetit të 

dyshimtë financiar merren nga agjencitë hetimore të një vendi nga sektori i tij financiar në mënyrë 

të tillë që pushteti gjyqësor të mund të vihet në lëvizje p.sh., sekuestrimi i fondeve, bllokimi e 

llogarive, marrja në pyetje, ndalimi i personave dhe kryerja e kontrolleve.  

 

- Modeli i Zbatimit të Ligjit zbaton masa kundër pastrimit të parave krahas sistemeve ekzistuese të 

zbatimit të ligjit, duke mbështetur përpjekjet e autoriteteve të shumta të zbatimit të ligjit ose 

gjyqësorit me autoritet juridik konvergjent ose ndonjëherë konkurrues për të hetuar pastrimin e 

parave. 

 

- Modeli Administrativ është një autoritet administrativ i centralizuar, i pavarur, i cili merr dhe 

përpunon informacion nga sektori financiar dhe transmeton zbulimet e informacionit tek 

autoritetet gjyqësore ose të zbatimit të ligjit për ndjekje penale. Funksionon si një "barrierë" mes 

komuniteteve financiare dhe atyre të zbatimit të ligjit. 

 

- Modeli Hibrid shërben si një ndërmjetës zbulimi informacioni dhe një lidhje si me autoritetet 

gjyqësore ashtu edhe me ato të zbatimit të ligjit. Ai kombinon elemente të paktën të dy prej 

modeleve të NJIF-ve.8. 

 

NjIF Kosovë, anëtare e Grupit Egmont, është krijuar dhe organizuar si një model administrativ i NjIF-

ve. 

 

Konventat ndërkombëtare mund të kërkojnë krijimin e NjIF-ve. Për shembull, Konventa e Kombeve 

të Bashkuara kundër Krimit të Organizuar Ndërkombëtar parashikon: 

Neni 7. Masat për të luftuar pastrimin e parave 

                                                      
7 https://egmontgroup.org/  
8 Grupi Egmont i Njësisë së Inteligjencës Financiare. E gjeni në www.egmontgroup.org/about/financial-
intelligence-units-fius 

https://en.wikipedia.org/wiki/International_organization
https://en.wikipedia.org/wiki/International_organization
https://en.wikipedia.org/wiki/Intelligence_sharing
https://en.wikipedia.org/wiki/Financial_intelligence
https://en.wikipedia.org/wiki/Financial_intelligence
https://en.wikipedia.org/wiki/Money_laundering
https://en.wikipedia.org/wiki/Terrorist_financing
https://en.wikipedia.org/wiki/Terrorist_financing
https://egmontgroup.org/


  

1. Secili Shtet Palë: 

a) duhet të krijojë një regjim të brendshëm të gjithanshëm, rregullator dhe mbikëqyrës për bankat dhe 

institucionet financiare jobankare, brenda kompetencës së tij, me qëllim që të pengojnë dhe zbulojnë 

të gjitha format e pastrimit të parave, regjim i cili duhet t'i vërë theksin kërkesave për identifikimin e 

klientit, ruajtjen e dokumenteve dhe raportimin e transaksioneve te dyshimt 

Ushtrim - NJIF-të 

 

Identifikoni detyrat dhe kompetencat e NJIF-it në Kosovë dhe gjeni dhe lexoni Raportin e fundit të 

botuar të NJIF-së. 

 

NJIF-K është Njësia e Inteligjencës Financiare e Kosovës, e autorizuar nga legjislacioni kundër 

Pastrimit të Parave dhe Financimit të Terrorizmit (AML / CFT) për të mbledhur, përpunuar dhe 

analizuar raportet e paraqitura nga subjektet e raportimit për të parandaluar dhe luftuar pastrimin e 

parave dhe financimin e terrorizmit. Ky institucion zhvillon veprimtarinë e tij në bashkëpunim të 

ngushtë me Policinë dhe Prokurorinë dhe do të informojë këtë të fundit mbi informacionin e 

mbledhur, transaksionet e kryera, si dhe gjetjet pas hetimit të tij. Ekspertiza e këtij institucioni është 

veçanërisht e rëndësishme për të zbuluar raste të profilit të lartë të pastrimit të parave si rezultat i një 

praktike korrupsioni, ose për të mbikëqyrur transaksione të dyshimta të individëve të ekspozuar 

politikisht, që futen në kategorinë e rrezikut të lartë të subjekteve për qëllime të pastrimit të parave. 

Kapitulli v - vigjilenca e duhur - njihni klientin tuaj (kyc) dhe personat e ekspozuar politikisht 

(pep) 

 

Vigjilenca e duhur 

 

Për të mbrojtur veten nga sanksionet rregullatore ose penale në lidhje me pastrimin e parave dhe 

financimin e terrorizmit, institucionet financiare, avokatët, noterët, kontabilistët, agjentët e pasurive 

të patundshme etj pritet ose kërkohet të ushtrojnë vigjilencën e duhur ndaj KYC dhe të marrin masa 

shtesë paraprake kur një klient është PEP ose anëtar i ngushtë i familjes ose bashkëpunëtor i një PEP. 

Vigjilenca e duhur përfshin verifikimin e identitetit dhe adresës së klientit, të kuptuarin e natyrës së 

biznesit të klientit dhe ekzaminimin e origjinës dhe destinacionit të parave me të cilat merret klienti. 

Vigjilenca e duhur mund të kërkojë gjithashtu paraqitjen në NJIF të raporteve të aktiviteteve të 

dyshimta dhe bashkëpunimin me NJIF. 

 

PEP-t përfshijnë ose mund të përfshijnë krerët e shteteve, drejtuesit e qeverive, ministrat dhe zëvendës 

ose ndihmës ministrat, anëtarët e Parlamentit, anëtarët e gjykatave ose të bordeve të pavaruara, 

ambasadorë, të ngarkuar me punë dhe oficerë të gradave të larta në forcat e armatosura, anëtarët e 

organeve administrative, menaxhuese ose mbikëqyrëse të subjekteve shtetërore dhe anëtarët e 

gjykatave më të larta. Shqetësimi i veçantë është se PEP mund të përfshihen në korrupsion dhe 

përvetësim të pasurisë shtetërore dhe në përdorimin e institucioneve financiare, avokatëve, 

kontabilistëve dhe agjentëve të pasurive të patundshme për të pastruar produktet e krimit.  

 

Përkufizime të ndryshme të PEP 

Përkufizim i Task Forcës së Veprimit Financiar për PEP: 

 

"PEP të huaj: persona që kryejnë ose që u janë besuar funksione shtetërore të rëndësishme nga një 

vend i huaj, për shembull kryetarë shteti ose qeverie, politikanë të lartë, zyrtarë të lartë të qeverisë, 

të gjykatave ose të ushtrisë, drejtues të lartë të kompanive shtetërore, zyrtarë të rëndësishëm të  

partive politike.  

 

PEP vendas: persona që kryejnë ose që u janë besuar funksione shtetërore të rëndësishme në vend, 

për shembull kryetarë shteti ose qeverie, politikanë të lartë, zyrtarë të lartë të qeverisë, të gjykatave 

ose të ushtrisë, drejtues të lartë të kompanive shtetërore, zyrtarë të rëndësishëm të partive politike.  

 

PEP organizata ndërkombëtare: persona që kryejnë ose që u janë besuar funksione të rëndësishme 

nga një organizatë ndërkombëtare, duke ju referuar anëtarëve të nivelit të lartë drejtues ose individëve 

që u janë besuar funksione ekuivalente d.m.th drejtorë, zëvendës drejtorë dhe anëtarë të bordit ose 

funksione të ngjashme. 

  

Anëtarë të familjes janë persona që janë të lidhur me një PEP direkt (me lidhje gjaku) ose përmes 

martesës apo forme tjetër (civile) partneriteti. 

  

Bashkëpunëtorë të ngushtë janë individët që janë të lidhur ngushtësisht me një PEP, ose në aspektin 

social ose në aspektin profesional. 
9 

Përkufizimi i PEP në Direktivën e tretë të Bashkimit Europian kundër Pastrimit të Parave 

  

"Personat fizikë, të cilët kryejnë ose të cilëve u janë besuar funksione të spikatura publike dhe anëtarët 

e afërm të familjes, ose persona që njihen si bashkëpunëtorë të ngushtë të këtyre personave."10 

 

Përkufizimi i PEP në Kanada 

 

Sipas Aktit të Bllokimit të Pasurive të Zyrtarëve të Huaj të Korruptuar i marsit 2011, "personi i 

ekspozuar politikisht" është personi "i cili mban ose ka mbajtur një nga zyrat ose pozicionet e 

mëposhtme në ose për llogari të një shteti të huaj dhe përfshin çdo person i cili, për arsye personale 

ose biznesi, është ose ishte i lidhur ngushtë me një person të tillë, duke përfshirë një anëtar të familjes: 

  

a. kreu i shtetit ose kryetari i qeverisë;  

b. anëtar i këshillit ekzekutiv të qeverisë ose anëtar i një legjislature;  

c. zëvendësministër ose gradë ekuivalente;  

d. ambasador ose atashe ose këshilltar i një ambasadori;  

e. oficer ushtarak me gradë gjeneral ose më lart;  

f. president i një kompanie shtetërore ose i një banke në pronësi të shtetit;  

g. kreu i një agjencie qeveritare;  

h. gjyqtar;  

i. drejtues ose president i një partie politike të përfaqësuar në një legjislaturë; ose  

j. mbajtës i një detyre apo pozicioni të caktuar”.  

 

Akti u jep autoriteteve Kanadeze kompetencën që të bllokojnë pasuritë e një PEP-i me kërkesë të 

Shtetit të huaj.11  

9 Udhëzues i FATF, Persona të Ekspozuar Politikisht (Rekomandimet 12 dhe 22), 2013, gjendet në 
http://www.fatf-gafi.org/media/fatf/documents/ recommendations/guidance-pep-rec12-22.pdf 
10 Direktiva 2005/60/EC e Parlamentit Europian dhe e Këshillit. 
11 Akti i bllokimit të pasurisë së nëpunësve të huaj të korruptuar i marsit 2011 



  

Përkufizimi i PEP-ve në Shtetet e Bashkuara 

 

Akti PATRIOT i SHBA-ve, Seksioni 312 Titulli 3 i referohet "figurës së lartë politike të huaj", e cila 

në një masë të madhe është e ngjashme me përkufizimin e PEP. Ai bën thirrje për kontroll të shtuar 

të llogarive bankare private të kërkuara ose të mbajtura nga, ose në emër të një "figure të lartë të huaj 

politike, ose ndonjë anëtari të afërm të familjes ose bashkëpunëtorit të ngushtë të një figure të lartë 

politike të huaj".12  

 

Përkufizimi i PEP-ve në Mbretërinë e Bashkuar 

 

Përkufizimi në Rregulloren e Mbretërisë së Bashkuar për Pastrimin e Parave është i kufizuar te PEP-

et e huaj: “person i ekspozuar politikisht" është personi që është: 

 

a. një person që kryen ose i është besuar, në çdo moment në vitin paraardhës, një funksion i spikatur 

shtetëror nga  

(i) një shtet i ndryshëm nga Mbretëria e Bashkuar;  

(ii) një institucion i Komunitetit; ose  

(iii) një organizëm ndërkombëtar, përfshirë një person që futet në një nga kategoritë e renditura në 

paragrafin 4 (1) (a) të Skedarit 2  

b. një anëtar i afërm i familjes së një personi të përmendur në nën paragrafin (a) […]; ose  

c. një bashkëpunëtor i njohur i ngushtë i një personi të përmendur në nënparagrafin (a) […]”  

Gjithashtu Rregullorja e Pastrimit të Parave lexon që:  

“a. individët që kryejnë ose që u janë besuar funksione të spikatura shtetërore përfshijnë sa më poshtë  

(i) krerët e shtetit, drejtuesit e qeverisë, ministrat dhe zëvendës ose ndihmës ministrat;  

(ii) anëtarët e parlamentit;  

(iii) anëtarët e gjykatave të larta, gjykatave kushtetuese ose organeve të tjera gjyqësore të nivelit të 

lartë vendimet e të cilëve përgjithësisht nuk janë objekt ankimimi të mëtejshëm, përveçse në rrethana 

të jashtëzakonshme;  

(iv) anëtarët e gjykatave të llogarive ose bordeve të bankave qendrore;  

(v) ambasadorët, të ngarkuarit me punë dhe nëpunësit e lartë në forcat e armatosura dhe (vi) anëtarët 

e organeve administrative, menaxhuese ose mbikëqyrëse të ndërmarrjeve shtetërore;  

b. kategoritë e përcaktuara në paragrafët (i) deri në (vi) të nënparagrafit (a) nuk përfshijnë nëpunësit 

e nivelit të mesëm ose më të ulët;  

c. anëtarë të afërm të familjes përfshijnë sa më poshtë  

(i) bashkëshort/e;  

(ii) partner/e;  

(iii) fëmijë dhe bashkëshortët ose partnerët e tyre; dhe  

(iv) prindërit;  

d. personat që njihen si bashkëpunëtorë të ngushtë përfshijnë sa më poshtë  

(i) çdo individ që njihet se ka pronësi të përbashkët përfituese të një subjekti juridik ose organizimi 

ligjor, ose çdo marrëdhënie tjetër të ngushtë biznesi me një [PEP]; dhe  

(ii) çdo individ që ka pronësi të vetme përfituese të një subjekti juridik ose organizimi ligjor që dihet 

se është krijuar në favor të një [PEP].”13 

12 Akti PATRIOT i SHBA-ve i vitit 2001 
13 Rregullore për Pastrimin e Parave 2007 



  

Përkufizimi i PEP-ve në Shqipëri 

 

“Personat e ekspozuar politikisht” janë personat, të cilët janë të detyruar të bëjnë deklarimin e 

pasurive të tyre, në përputhje me ligjin nr. 9049, datë 10.4.2003 “Për deklarimin dhe kontrollin e 

pasurive, të detyrimeve financiare të të zgjedhurve dhe të disa nëpunësve  

publikë”, përfshirë anëtarët e familjes apo personat e lidhur në marrëdhënie të ngushta personale, 

pune apo biznesi, me përjashtim të nëpunësve të nivelit të mesëm apo të ulët drejtues, sipas 

përcaktimeve të legjislacionit për shërbimin civil. 

  

Në këtë kategori përfshihen edhe individët, të cilët kanë pasur ose kanë funksione të rëndësishme në 

një qeveri dhe/ose në një shtet të huaj, si: kryetar shteti dhe/ose qeverie, politikanë të lartë, zyrtarë të 

lartë të qeverisë, të gjykatave ose të ushtrisë, drejtues të lartë të kompanive shtetërore, zyrtarë të 

rëndësishëm të partive politike, përfshirë anëtarët e familjes apo personat e lidhur në marrëdhënie të 

ngushta personale, pune apo biznesi14. 

 

Kapitulli vi – instrumentet 

 

Çfarë janë instrumentet? 

Fjala "instrumente" është përdorur për të përshkruar sende që janë përdorur, ose janë synuar për t'u 

përdorur, për kryerjen e një vepre penale. Paratë e përdorura për të blerë drogë të paligjshme, droga 

e blerë, makina ose arma e përdorur në një vjedhje me dhunë, paratë e falsifikuara dhe dokumentet e 

falsifikuara dhe makineritë e përdorura për t'i prodhuar ato janë shembuj të këtyre instrumenteve.  

 

Nëse ambientet janë përdorur për të prodhuar drogë të paligjshme ose për të shitur drogë, këto 

ambiente janë gjithashtu instrumente.  

 

Sekuestrimi dhe konfiskimi i instrumenteve në të drejtën ndërkombëtare dhe kombëtare Konventat 

ndërkombëtare vendosin detyrime ndaj shteteve anëtare për të sekuestruar dhe konfiskuar 

instrumentet. Për shembull, Konventa e Këshillit të Europës e vitit 2005 për Pastrimin, Kërkimin, 

Sekuestrimin dhe Konfiskimin e Produkteve të Krimit dhe për Financimin e Terrorizmit në nenin 3 

parashikon: 

 

Çdo Palë merr masat ligjore dhe masat e tjera që rezultojnë të nevojshme për të mundësuar 

konfiskimin e instrumenteve....  

 

Fjala "instrumente" është përkufizuar në nenin 1 si më poshtë: "të gjitha objektet e përdorura ose të 

destinuara për t'u përdorur në çfarëdolloj mënyre, plotësisht ose pjesërisht, për të kryer një ose disa 

vepra penale". 

 

Sekuestrimi dhe konfiskimi i instrumenteve është autorizuar prej shumë kohësh në legjislacionet 

kombëtare. E vetmja çështje që mund të ngrihet është ajo e palëve të treta dhe e proporcionalitetit. 

Nëse A ka në pronësi një shtëpi dhe fëmija e tij sjell në shtëpi drogë të paligjshme ose jep/shet drogë 

në masë modeste, a mund të sekuestrohet shtëpia si instrument? Legjislacioni kombëtar mund të 

parashikojë që shtëpia mund të sekuestrohet nga A vetëm nëse A e ka ditur, ose ndoshta, duhej ta 

dinte që fëmija e tij po përdorte/jepte/shiste drogë. Ligji mund të vendosë barrën e provës mbi A që 

të tregojë se nuk ka qenë në dijeni.  

14 Ligji nr.9917, datë 19. 05. 2008 “PËR PARANDALIMIN E PASTRIMIT TË PARAVE DHE FINANCIMIN E 
TERRORIZMIT”, të ndryshuar 



  

Edhe nëse A e ka ditur që fëmija e tij po përdorte/jepte/shiste drogë, konfiskimi i shtëpisë mund të 

jetë disproporcional. Për ato vende që kanë ratifikuar Protokollin e parë të Konventës Europiane për 

të Drejtat e Njeriut (ose kanë një parashikim të ngjashëm kushtetues): 

 

138. ...në rastet e një shkeljeje të dyshuar të nenit 1 të Protokollit nr 1, Gjykata duhet të sigurohet 

nëse për shkak të veprimit ose mosveprimit të shtetit, personi në fjalë duhej të mbante një barrë 

disproporcionale dhe të tepërt.15 

 

Ushtrim - instrumentet 

1. Analizoni Kodin Penal/Kodin e Procedurës Penale dhe identifikoni 3 shembuj të kompetencës për 

të sekuestruar/konfiskuar instrumentet. 

2. Problemi 3, Shtojca A. 

 

Kapitulli vii - rikthimi i produkteve të krimit 

 

Rikthimi i produkteve të krimit - pse është e rëndësishme të rikuperohen produktet e krimit? 

Privimi i një personi nga produktet e krimit qoftë në proces penal apo civil është një armë jetike në 

luftën kundër krimit të rëndë. I privuar nga të ardhurat, personi nuk mund t'i përdorë ato për të 

financuar krimet e mëtejshme. Nëse A ka grumbulluar 1 milion dollarë nga tregtia e drogës, ai mund 

t'i përdorë ato para për të financuar tregtimin e mëtejshëm të drogës ose krim tjetër, ose për t'u 

përpjekur t'u japë ryshfet atyre që janë përfshirë në zbatimin e ligjit, oficerëve të policisë, prokurorëve 

dhe gjyqtarëve, ose për të paguar që të frikësohen dëshmitarët. Privimi i një personi nga produktet e 

krimit mund të veprojë si një pengesë e fuqishme ndaj atij personi dhe shkelësve të tjerë të mundshëm.  

 

Thuhet se kriminelët shqetësohen më shumë për humbjen e pasurisë së tyre, sesa për vuajtjen e 

dënimit me burg. Nëse ata i mbajnë pasuritë e tyre, ata mund të blejnë një regjim më të rehatshëm në 

burg,16 familjet e tyre mund të vazhdojnë të jetojnë si më parë dhe, kur të lirohen, pasuria i pret 

përsëri jashtë për t'u shijuar.  

 

Imagjinoni një kryebashkiak të korruptuar që merr ryshfet nga qytetarët për licenca, leje etj. Me paratë 

e ryshfetit ai blen një shtëpi të madhe me pamje nga qyteti. Pasi të ketë vuajtur dënimin me burg, ai, 

nëse pasuritë e tij nuk janë konfiskuar, do të jetë në gjendje të kthehet në qytet dhe të shijojë shtëpinë 

e tij dhe të bëjë "jetë të mirë". Ai mund të pretendojë pafajësinë e tij. Qytetarët e qytetit me të drejtë 

do të ndihen të hidhëruar që ai vazhdon të gëzojë përfitimet e sjelljes së tij kriminale.  

 

Privimi i një personi nga produktet e krimit mund të arrihet në çështje penale me një urdhër konfiskimi 

në favor të shtetit ose urdhra për kompensim në favor të viktimës.  

 

Rikuperimi i produkteve të krimit - rikuperimi i produkteve në dispozicion dhe rikuperimi i përfitimit 

Ka dy qasje për konfiskimin e produkteve të krimit në çështjet penale.  

15 Guidë për nenin 1 të Protokollit nr 1 të Konventës Europiane për të Drejtat e Njeriu 
https://www.echr.coe.int/Documents/Guide_Art_1_Protocol_1_ENG.pdf  
16 Para shumë kohësh kam mbrojtur një të pasur që hyri në burg, ndërsa pasuria e tij nuk u prek aspak. Ai 
arriti të punësojë një të burgosur që t'i lante rrobat kështu që nuk vishte rrobat e veshura nga të burgosurit e 
tjerë. Me dijeninë dhe miratimin e drejtorit, ai kontribuonte në bamirësi që ishin fitimprurëse për burgun. 
Kur i jepej leje jashtë burgut, në fund të periudhës së tij të dënimit me burg, ai mund të qëndronte në hotelet 
më të mira. Sipas ligjit aktual, pasuria e tij do të ishte bllokuar dhe më pas konfiskuar. 

https://www.echr.coe.int/Documents/Guide_Art_1_Protocol_1_ENG.pdf


  

Së pari, të ardhurat mund të gjurmohen dhe të konfiskohen. Pra, nëse A ka vendosur produktet e 

krimit në një bankë, ose ka blerë pronë, ose ka riinvestuar të ardhurat në prona të tjera, të gjitha ato  

mund të konfiskohen. Nëse ai ka blerë pronë me të ardhurat dhe pasuria është rritur në vlerë, e gjithë 

prona do të konfiskohet. Rritja në vlerë i takon me të drejtë Shtetit dhe jo A-së.  

 

Së dyti, përfitimi që A ka marrë nga kryerja e krimit mund të rikuperohet. Supozoni se A, nëpunës 

civil, zotëron aksione dhe një shtëpi me vlerë të cilën ai e ka blerë me të drejtë shumë vite më parë 

dhe në të cilën ai jeton me gruan e tij. A merr ryshfet në vlerën e 1 milion dollarëve. Përfitimi i tij 

është pra 1 milion dollarë. Me 750,000 dollarë ai blen një fermë. 250,000 dollarë të tjerë ai i shpenzon 

për makina të shpejta, pushime jashtë shtetit dhe festa ose shkollimin e fëmijëve të tij. Pas dënimit të 

tij, ferma vlen 650,000 dollarë. Pra pëson rënie prej $ 350,000. Në ato vende që lejojnë rikuperimin 

e përfitimit, një urdhër mund të jetë konfiskimi i fermës, shtëpisë (subjekt i të drejtave, nëse ka, të 

gruas së tij) dhe aksioneve deri në një vlerë totale prej 1 milion dollarë ose një urdhër tjetër mund të 

kërkojë që ai të paguajë 1 milion dollarë, i ekzekutuar me urdhra civilë ose penalë të rikuperimit ose, 

në disa vende, me burgim për një periudhë të mëtejshme. Në disa vende parashikohet posaçërisht që 

një gjykatë nuk mund të urdhërojë një person të dënuar të paguajë më shumë sesa ka. Kështu, nëse 

pasuria totale e A-së është më pak se 1 milion dollarë, vlera totale e urdhrave të konfiskimit nuk duhet 

të kalojë 1 milion dollarë. Sidoqoftë, nëse, për shembull, A më vonë fiton llotarinë ose trashëgon nga 

një testament, atij mund t'i kërkohet të kompensojë diferencën e 1 milion dollarëve me shumën e 

urdhrit të konfiskimit. 

 

Në shumë vende, ligji parashikon që gjykatat mund të konfiskojnë produktet e krimit dhe të nxjerrin 

një urdhër që kërkon pagimin e një shume parash të barabartë me përfitimin minus vlerën e urdhrave 

të konfiskimit. 

 

Në disa vende, ligji u jep gjykatave pak ose aspak diskrecion nëse duhet të nxjerrin urdhra konfiskimi 

dhe në çfarë shume. Mungesa e diskrecionit mund të çojë në padrejtësi si ndaj të pandehurve ashtu 

edhe ndaj palëve të treta të pafajshme.  

 

Në shumë vende të common law, proceset e konfiskimit në procese penale pas dënimit klasifikohen 

si "procese civile".  

 

Në këtë mënyrë, nuk zbatohen disa nga garancitë që i jepen të pandehurit , për shembull, neni 6 i 

Konventës Europiane të të Drejtave të Njeriut17 (ose ekuivalenti i saj kushtetues).                          24 

                                                      
17Neni 6 lexon:  
1. Çdo person ka të drejtë që çështja e tij të dëgjohet drejtësisht, publikisht dhe brenda një afati të arsyeshëm nga 
një gjykatë e pavarur dhe e paanshme, e krijuar me ligj. Vendimi duhet të jepet publikisht, por prania në sallën e 
gjykatës mund t’i ndalohet shtypit dhe publikut gjatë tërë procesit ose gjatë një pjese të tij, në interes të moralit, 
të rendit publik ose sigurisë kombëtare në një shoqëri demokratike, kur kjo kërkohet nga interesat e të miturve 
ose mbrojtja e jetës private të palëve në proces ose në shkallën që çmohet tepër e nevojshme nga gjykata, kur në 
rrethana të veçanta publiciteti do të dëmtonte interesat e drejtësisë.2. Çdo person i akuzuar për një vepër penale 
prezumohet i pafajshëm, derisa fajësia e tij të provohet ligjërisht. 
3. Çdo i akuzuar për një vepër penale ka të drejtat minimale të mëposhtme: 
(a) të informohet brenda një afati sa më të shkurtër, në një gjuhë që ai e kupton dhe në mënyrë të hollësishme, 
për natyrën dhe për shkakun e akuzës që ngrihet ndaj tij; 
(b) t’i jepet koha dhe lehtësitë e përshtatshme për përgatitjen e mbrojtjes;(c) të mbrohet vetë ose të ndihmohet 
nga një mbrojtës i zgjedhur prej tij, ose në qoftë se ai nuk ka mjete të mjaftueshme për të shpërblyer mbrojtësin, 
t’i mundësohet ndihma ligjore falas kur këtë e kërkojnë interesat e drejtësisë;(d) të pyesë ose të kërkojë që të 
merren në pyetje dëshmitarët e akuzës dhe të ketë të drejtën e thirrjes dhe të pyetjes të dëshmitarëve në favor të 
tij, në kushte të njëjta me dëshmitarët e akuzës;(e) të ndihmohet falas nga një përkthyes në qoftë se nuk kupton 
ose nuk flet gjuhën e përdorur në gjyq. 



  

Në vendet e common law, prezumimi i pafajësisë nuk zbatohet në fazën pas dënimit dhe barra e 

provës mund t'i ngarkohet të pandehurit për të treguar me standardin e provës që pasuritë e tij nuk 

janë produkt i krimit. Në disa vende, gjatë fazës së gjykimit paraprak, të pandehurve në gjykimin 

penal mund t'u kërkohet t'u përgjigjen pyetjeve për të zbuluar të gjitha pasuritë e tyre, me garancinë 

që përgjigjet nuk mund të përdoren në procese penale para dënimit. 

 

Ndërsa në vendet e common law çështja e konfiskimit dhe kompensimit shtyhet deri pas dënimit, 

ashtu si edhe dënimi, në vendet e së drejtës civile fajësia, dënimi dhe urdhrat e konfiskimit dhe 

kompensimit në përgjithësi trajtohen të gjitha në fazën e gjykimit. Në vendet e së drejtës civile që 

merren me fajësinë, dënimin, urdhrin e konfiskimit dhe kompensimit në fazën e gjykimit, mund të 

jetë më e vështirë të shmangen garancitë e parashikuara për shembull në nenin 6. 

 

Në disa vende, pas dënimit, gjykatat mund të konfiskojnë pasuri të tjera përveç produkteve të krimit 

për të cilën ai është dënuar, duke qenë pasuri që supozohet se janë fituar nga krimi në një kohë gjatë 

një periudhe të caktuar, përveç nëse i pandehuri provon të kundërtën.  

 

Në vendet e së drejtës civile viktima e krimit shpesh bëhet palë në procedimin penal dhe urdhrat e 

kompensimit në favor të viktimës mund të nxirren gjithashtu nga gjykata penale. 

 

Në disa vende, në procesin penal kundër një të pandehuri, urdhrat mund të bëhet edhe kundër palëve 

të treta që kanë marrë produktet e krimit. Nëse A ka përdorur produktet e krimit për të blerë një 

makinë të shtrenjtë, gjykata penale mund të nxjerrë një urdhër kundër tregtarit që t'i ripaguaj Shtetit 

çmimin e blerjes së makinës. Do të ishte e padrejtë të nxirrej një urdhër i tillë nëse tregtari nuk e ka 

ditur ose nuk kishte ndonjë arsye të arsyeshme të dyshonte që çmimi i blerjes ishte produkt i krimit. 

Ligji do të përcaktojë rrethana kur mund të jepet një urdhër kundër palëve të treta, siç është tregtari. 

Nëse tregtari kishte njohurinë e duhur ose dyshimin se paratë që përdoreshin për të paguar makinën 

ishin produkte të krimit, atëherë ai ose ajo duhet të ndiqej penalisht për pastrim parash. 

 

Urdhrat mund të bëhen gjithashtu në lidhje me dhuratat që bën një person nga produktet e krimit. 

Ligji mund të autorizojë gjykatat të nxjerrin urdhra kundër marrësit të dhuratës. Në ato vende që 

lejojnë të nxirret një urdhër në lidhje me përfitimin e plotë të të pandehurit, fakti që ai ka dhënë disa 

nga produktet e krimit mund të injorohet.  

 

Përveç sekuestrimit të produkteve të krimit të bazuar në vendim dënimi, të ardhurat mund të 

konfiskohen edhe në procese që nuk bazohen në vendime dënimi. Viktimat e krimit mund të jenë në 

gjendje të padisin në gjykatat e zakonshme civile. Në vendet e common law paditë për të rimarrë 

produktet e krimit në gjykata civile nuk janë të rralla. Në Angli, për shembull, qeveria e Zambisë 

ngriti padi disa vite më parë për të rikuperuar pasuritë e vjedhura nga ish-Presidenti i Zambisë dhe të 

tjerët.18 Një pjesë e gjyqit u mbajt në Zambia nga gjyqtari i Divizionit të Kancelarisë në Angli dhe 

Uells.  

 

Disa vende kanë prezantuar ligje që autorizojnë gjykatat, me kërkesë të një agjencie shtetërore, në 

procese të posaçme civile të privojnë personat nga produktet e krimit, edhe nëse ata nuk janë dënuar. 

Armenia kohët e fundit ka prezantuar legjislacion të këtij lloji.  

18 Shihni https://www.bailii.org/ew/cases/EWHC/Ch/2007/952.html . 

https://www.bailii.org/ew/cases/EWHC/Ch/2007/952.html


  

Ky lloj sekuestrimi i pasurisë që nuk bazohet në vendim dënimi mund të përdoret, për shembull, 

kundër të pandehurve që nuk mund të gjykohen sepse ata i kanë shpëtuar juridiksionit ose janë tepër 

të moshuar ose janë të mbrojtur nga periudha e parashkrimit. Mund të përdoret kundër pasurisë së një 

personi të vdekur i cili nuk mund të gjykohet. Në vendet e common law barra e provës bie mbi të 

pandehurin që të tregojë me standardin e provës që pasuria e tij nuk është produkt i veprës penale.  

 

Në disa vende, proceset që nuk bazohen në vendime dënimi mund të kryhen ndaj një personi i cili 

gjithashtu ndiqet penalisht. Në këto vende do të ketë garanci për të mbrojtur të drejtat e të pandehurit 

siç parashikohet në nenin 6 ose ekuivalentin e tij kushtetues. 

 

Disa vende tani lejojnë që gjykatat civile të nxjerrin urdhra për pasuri të pashpjeguar. Efekti i urdhrit 

është konfiskimi i pasurisë nëse pronari përfitues i pasurisë nuk është në gjendje të tregojë origjinën 

e saj të ligjshme. Këto urdhra janë dhënë me sukses në Angli.19 

 

Një nga parimet kryesore të rikuperimit të aseteve është që urdhrat duhet të bëhen në një fazë të 

hershme të ndalimit ose ngrirjes së pasurive të cilat më vonë mund të konfiskohen. Nëse nuk nxirren 

urdhra në fazën e gjykimit paraprak, atëherë ka të ngjarë që i pandehuri të shpërndajë pasuritë e tij në 

mënyrë që ato të mos gjenden pas dënimit të tij ose vendimit kundër tij në proces civil. Zakonisht 

vendet do të lejojnë nxjerrjen e urdhrave të ndalimit ose bllokimit ex parte, në mungesë të të 

pandehurit. I pandehuri dhe palët e treta të prekura nga urdhri do të kenë mundësi të kërkojnë të mos 

merren parasysh urdhrat e nxjerra ex parte. Në disa vende urdhrat e ndalimit ose të bllokimit mund 

të bëhen në fazën para arrestimit. Urdhrat e nxjerrë në fazën para arrestimit mund t'i dorëzohen të 

pandehurit në kohën e arrestimit të tij të mëvonshëm.  

 

Urdhrat e ndalimit ose bllokimit zakonisht përmbajnë urdhra kundër të pandehurit dhe urdhra ose 

njoftime për palët e treta siç janë bankat dhe të afërmit dhe bashkëpunëtorët e të pandehurit.  

 

Nëse një gjykatë nxjerr një urdhër ndalimi ose bllokimi pasurie, mund të jetë i nevojshëm menaxhimi 

i pasurisë që të ruhet vlera e saj. Nëse një urdhër i tillë nxirret kundër një kompanie, mund të jetë e 

nevojshme të menaxhohet kompania për të ruajtur vlerën e saj dhe për të parandaluar shpërndarjen e 

aseteve. Nëse një urdhër i tillë nxirret kundër një ferme, mund të jetë e nevojshme të shitet prodhimi 

i fermës dhe të krijohet rezervë. Urdhrat e këtij lloji quhen urdhra menaxhimi dhe lejohen nga ligjet 

e shumë vendeve.  

 

Mund të ndodhë që produktet e krimit të përzihen me pasuri të tjera të fituara në mënyrë të drejtë. 

Legjislacioni duhet të parashikojë këtë situatë.  

Meqenëse urdhrat e ndalimit ose bllokimit ka të ngjarë të pengojnë të pandehurin që të ketë akses në 

pasurinë e tij, duke përfshirë llogaritë e tij bankare, normalisht do të jetë e nevojshme të parashikohen 

shpenzimet e jetesës së të pandehurit (nëse nuk është në burg) dhe të familjes së tij. Ndoshta duhet të 

parashikohet që i pandehuri të ketë mundësi të ketë përfaqësim ligjor. Megjithatë, përvoja tregon që 

tarifat e paguara për avokatët mund të pakësojnë pasurinë në dispozicion për t'u konfiskuar më vonë. 

Në mungesë të ndihmës juridike për një të pandehur, do të jetë e nevojshme të siguroheni që tarifat 

që i paguhen avokatëve të jenë të arsyeshme. Kontrolli ose nga gjykata ose nga prokurori (me një 

ankimim të mundshëm në gjykatë ndaj vendimit të prokurorit) mund të jetë i nevojshëm.  

 

 
26 

                                                      
19 Shihni, për shembull, https://www.theguardian.com/uk-news/2020/oct/07/businessman-to-hand-over-
10m-following-unexplained-wealth-order.  

https://www.theguardian.com/uk-news/2020/oct/07/businessman-to-hand-over-10m-following-unexplained-wealth-order
https://www.theguardian.com/uk-news/2020/oct/07/businessman-to-hand-over-10m-following-unexplained-wealth-order


  

Ata që kryejnë krime mund të investojnë paratë e tyre në kompani me përgjegjësi të kufizuar. Ligji 

duhet të lejojë një gjykatë të shkojë pas strukturës së korporatës. Për shembull, fakti që A investon 

produktet e krimit në një kompani tregtare, nuk duhet të pengojë sekuestrimin e pasurisë së 

kompanisë.  

 

Ligjet e shumë vendeve i japin prokurorisë kompetenca për të sekuestruar pasuri pa urdhër gjykate, 

ushtrim kompetence ky që nëse kundërshtohet do të kërkojë miratimin nga gjykata. Ligjet e shumë 

vendeve gjithashtu i japin kompetenca thelbësore prokurorisë ose organeve të ngjashme për të hetuar 

pasuritë e një personi i cili është nën hetim ose është akuzuar ose dënuar dhe për të urdhëruar kufizime 

të përkohshme ndaj bankave etj.  

 

Në fund, procedurat për të siguruar konfiskimin e produkteve të krimit dhe rikuperimin e aseteve janë 

komplekse në mënyrë të pashmangshme. Është thelbësore që prokurorët dhe gjyqtarët që merren me 

çështje penale të kenë një njohuri të plotë të ligjit në mënyrë që pasuritë të mund të ndalohen ose 

bllokohen në një fazë të hershme dhe, pas dënimit, të konfiskohen. 

 

Konfiskimi i produkteve të krimit - konventa ndërkombëtare 

 

Ka shumë konventa ndërkombëtare që kërkojnë që shtetet anëtare të marrin hapat e nevojshëm për të 

rikuperuar produktet e krimit. Për shembull Konventa e Organizatës të Kombeve të Bashkuara kundër 

Krimit të Organizuar Ndërkombëtar parashikon:  

 

Neni 12. Konfiskimi dhe marrja e sendeve 

 

1. Shtetet Pale duhet te adaptojnë, ne shkallen me te madhe te mundshme dhe brenda sistemeve te 

tyre ligjore, masa te tilla qe mund te jene te nevojshme për te mundësuar konfiskimin e: 

(a) te ardhurave nga krimi, qe rrjedhin nga veprat penale qe mbulohen nga kjo Konvente20 ose 

pasurisë, vlera e se cilës i korrespondon asaj të të ardhurave nga krimi; 

(b) pasurisë, pajisjeve ose mjeteve te përdorura ose te destinuara për t'u përdorur ne veprat penale qe 

mbulohen nga kjo Konvente. 

2. Shtetet Pale duhet të adaptojnë masa të tilla që mund të jenë të nevojshme për të mundësuar 

identifikimin, zbulimin, bllokimin ose marrjen e çdo sendi qe përmendet në paragrafin 1, me qellim 

konfiskimin e mundshëm. 

3. Ne qoftë se te ardhurat nga krimi janë transformuar ose konvertuar pjesërisht ose plotësisht ne 

pasuri tjetër, kjo pasuri duhet t'i nënshtrohet masave te përmendura në ketë nen në vend të të ardhurave 

nga krimi. 

4. Ne qoftë se te ardhurat nga krimi janë përzier me pasuri te fituara nga burime te ligjshme, një pasuri 

e tille duhet ti nënshtrohet konfiskimit deri ne masën e vlerës se te ardhurave nga krimi qe janë përzier. 

5. Mjetet monetare ose përfitimet e tjera, që rrjedhin nga të ardhurat nga krimi, nga pasuria në të cilën 

janë transformuar të ardhurat nga krimi ose konvertuar ose nga pasuria me të cilën janë bashkuar këto 

te ardhura, duhet t'u nënshtrohet, gjithashtu, masave të përmendura në ketë nen, në të njëjtën mënyrë 

dhe në të njëjtën mase si të ardhurat nga krimi. 

20 Konventa mbulon krime specifike (pjesëmarrja në grup të organizuar kriminal, pastrim i parave, 
korrupsion dhe pengim i drejtësisë në lidhje me vepra penale që mbulon Konventa) dhe “krime të rënda” që 
do të thotë shkelje që përbëjnë vepër të dënueshme me maksimumi heqje lirie të paktën katër vjet ose një 
dënim tjetër më të rëndë. 



  

6. Për qëllimet e këtij neni dhe te nenit 13, secili Shtet Pale duhet tu japë pushtetin gjykatave të tij ose 

autoriteteve të tjera kompetente, që të urdhërojnë bankat qe t'u vërë në dispozicion ose tu marrin 

dokumentet financiare ose tregtare.  

Shtetet Pale nuk duhet te refuzojnë për të vepruar, në baze te dispozitave te këtij paragrafi me 

arsyetimin e ruajtjes së sekretit bankar. 

7. Shtetet Pale duhet te vlerësojnë mundësinë që të kërkojnë që autori i veprës penale të demonstroje 

origjinën e ligjshme të të ardhurave nga krimi në fjale ose te pasurisë tjetër që i nënshtrohet 

konfiskimit, në atë shkalle që kërkesa është në përputhje me parimet e legjislacionit të tyre të 

brendshëm dhe me natyrën e procedurave gjyqësore dhe procedurave të tjera. 

8. Dispozitat e këtij neni nuk do te interpretohen ne mënyrë të tille që të cenojnë të drejtat e palëve të 

treta në mirëbesim. 

9. Asgjë qe përfshihet në ketë nen nuk do të preke parimin që masat, të cilave ai u referohet, do të 

përcaktohen dhe zbatohen në përputhje me dispozitat e legjislacionit të brendshëm të një Shteti Pale 

dhe t'u nënshtrohen këtyre dispozitave. 

 

Konventa e Këshillit të Europës e vitit 2005 për Pastrimin, Kërkimin, Sekuestrimin dhe Konfiskimin 

e Produkteve të Krimit dhe për Financimin e Terrorizmit (Traktati i Këshillit të Europës Seria - Nr. 

198) parashikon: 

 

Kreu III - Masat që duhen marrë në nivel kombëtar 

Pjesa 1 - Dispozita të përgjithshme 

Neni 3- Masat e konfiskimit 

1. Çdo Palë do të marrë ato masa legjislative dhe masa të tjera të nevojshme për t'i lejuar asaj 

konfiskimin e instrumenteve dhe produkteve ose pasurive, vlera e të cilave u korrespondon këtyre 

produkteve. 

2. Me kusht që paragrafi 1 i këtij neni të zbatohet në lidhje me pastrimin e parave dhe kategoritë e 

veprave penale të përfshira në shtojcën e kësaj Konvente21, çdo Palë, në kohën e nënshkrimit ose 

depozitimit të instrumenteve të ratifikimit, të pranimit, të miratimit ose të aderimit, mund të deklarojë 

me anë të një deklarate drejtuar Sekretarit të Përgjithshëm të Këshillit të Europës se zbatohet paragrafi 

1 i këtij neni: 

a. në masën që vepra penale është e dënueshme me heqje lirie ose një urdhër ndalimi për një kohë 

maksimale mbi një vit. Megjithatë, çdo Palë mund të bëjë një deklaratë për këtë dispozitë në lidhje 

me konfiskimin e produkteve që rrjedhin nga veprat penale me karakter tatimor, me qëllimin e vetëm 

për të qenë në gjendje të konfiskojnë produkte të tilla, përmes bashkëpunimit brenda dhe jashtë vendit, 

në përputhje me legjislacionin e brendshëm dhe atë ndërkombëtar për rimarrjen e borxheve të 

shkaktuara nga mospagesa e taksave;  

dhe/ose 

b. vetëm për një listë të specifikuar veprash penale. 

21 Këto vepra penale janë: a) Pjesëmarrja në një grup të organizuar kriminal dhe shantazhi b) Terrorizmi, 
duke përfshirë financimin e terrorizmit c) Trafikimi i qenieve njerëzore dhe kontrabanda e emigrimit d) 
Shfrytëzimi seksual, duke përfshirë shfrytëzimin seksual të fëmijëve e) Trafikimi i paligjshëm i lëndëve 
narkotike dhe substancave psikotrope f) Trafikimi i paligjshëm i armëve g) Trafikimi i paligjshëm i mallrave 
të vjedhura dhe mallrave të tjera h) Korrupsioni dhe mitmarrja i) Mashtrimi j) Falsifikimi i monedhës k) 
Falsifikimi dhe pirateria e produkteve l) Krimi mjedisor m) Vrasja, plagosja e rëndë trupore n) Rrëmbimi, 
kufizimi dhe pengmarrja e paligjshme o) Vjedhja ose plaçkitja p) Kontrabanda q) Zhvatja r) Falsifikimi s) 
Pirateria dhe t) Manipulimi i shitblerjes së letrave me vlerë dhe i tregut. 



  

3. Palët mund të parashikojnë konfiskimin e detyrueshëm në lidhje me veprat penale që i nënshtrohen 

regjimit të konfiskimit. Palët mund të përfshijnë në këtë dispozitë veçanërisht veprat penale të 

pastrimit të parave, trafikimit të drogës, trafikimit të qenieve njerëzore dhe vepra të tjera të rënda 

penale. 

4. Çdo Palë do të marrë ato masa legjislative dhe masa të tjera të nevojshme, për të kërkuar që në 

lidhje me një vepër të rëndë penale ose vepra penale sipas parashikimit në legjislacionin e brendshëm, 

autori i veprës penale të demonstrojë origjinën e produkteve të prezumuara ose të pasurisë që i 

nënshtrohet konfiskimit në masën që një kërkesë e tillë është në përputhje me parimet e legjislacionit 

të brendshëm. 

 

Duhet theksuar që neni 3 (1) parashikon: 

Çdo Palë do të marrë ato masa legjislative dhe masa të tjera të nevojshme për t'i lejuar asaj 

konfiskimin.... produkteve ose pasurive, vlera e të cilave u korrespondon këtyre produkteve dhe 

pasurinë e pastruar. (Shtohet nënvizimi) 

 

Neni 3 (1) i kërkon shteteve palë të Konventës që të shtojnë masa për të konfiskuar jo vetëm produktet 

e krimit, por edhe pasurinë që i korrespondon vlerës së këtyre pasurive.22 Kështu Konventa u kërkon 

shteteve të miratojnë masa për të konfiskuar pasuri të fituara në mënyrë të drejtë në masën që vlera e 

pasurive të konfiskuara është më pak se vlera e përfitimit. Një masë e mëvonshme në këtë Konventë, 

neni 15 1.a., e bën të qartë që konfiskimi i produkteve mund të marrë formën e një kërkese për të 

paguar shumën e parave që i korrespondon vlerës së produkteve. Gjithashtu Neni 15 1.b. e bën të 

qartë që ka dy forma konfiskimi: konfiskimi i produkteve dhe konfiskimi në formën e kërkesës për të 

paguar një shumë parash që i korrespondon vlerës së produkteve. Shihni edhe nenin 23.3. Këto 

dispozita janë përcaktuar pjesërisht Rikuperimi i produkteve të krimit- rikuperimi i produkteve në 

dispozicion dhe rikuperimi i përfitimit më poshtë. 

 

Konventa vazhdon: 

Neni 4- Masat hetuese dhe të përkohshme 

Çdo Palë do të marrë ato masa legjislative dhe masa të tjera të nevojshme për t'i mundësuar asaj 

identifikimin, ndjekjen, ngrirjen ose bllokimin e menjëhershëm të pasurisë që i nënshtrohet 

konfiskimit në përputhje me nenin 3, me qëllim që të lehtësojë ekzekutimin e një konfiskimi të 

mëvonshëm. 

 

Neni 5 - Ngrirja, bllokimi dhe konfiskimi 

Çdo Palë merr ato masa legjislative dhe të tjera të nevojshme për të siguruar që masat për ngrirjen, 

bllokimin dhe konfiskimin të përfshijnë edhe: 

a. pasurinë në të cilën janë transformuar ose konvertuar produktet; 

b. pasurinë e përftuar nga burime të ligjshme, nëse fitimet janë përzier, pjesërisht ose tërësisht, me 

një pasuri të tillë, deri në vlerën që vlerësohen fitimet e përziera; 

c. të ardhurat ose privilegje të tjera që rrjedhin nga fitimet, nga pasuria në të cilën janë transformuar 

ose konvertuar produktet nga krimi ose nga pasuria me të cilën janë përzier produktet nga krimi, deri 

në vlerën e që vlerësohen fitimet e përziera, në të njëjtën mënyrë dhe në të njëjtën masë sa edhe 

fitimet.  

22 Konventa e mëparshme CETS 141 (shihni pjesën Pastrimi i Parave- çfarë është dhe pse është 
kriminalizuar?) po kështu lexon: 
Neni 2- Masat e konfiskimit  
1 Çdo Palë do të marrë ato masa legjislative dhe masa të tjera të nevojshme për t'i lejuar asaj konfiskimin e 
instrumenteve dhe produkteve ose pasurive, vlera e të cilave u korrespondon këtyre produkteve. 



  

Neni 6 - Menaxhimi i pasurisë së ngrirë ose të bllokuar 

 

Çdo Palë do të marrë ato masa legjislative dhe masa të tjera të nevojshme për të siguruar menaxhimin 

e duhur të pasurisë së ngrirë ose të bllokuar, në përputhje me nenet 4 dhe 5 të kësaj Konvente. 

 

Neni 7 - Kompetencat dhe teknikat e hetimit 

 

1. Çdo Palë do të marrë ato masa legjislative dhe masa të tjera të nevojshme për t'u dhënë kompetencë 

gjykatave ose organeve të tjera kompetente për të urdhëruar që të jepen ose bllokohen regjistrat 

bankarë, financiarë ose tregtarë, me qëllim që të kryhen veprimet e përmendura në nenet 3, 4 dhe 5.  

Një Palë nuk mund të zgjedhë të mos veprojë në përputhje me dispozitat e këtij neni, për shkak të 

sekretit bankar. 

2. Pa cenuar paragrafin 1, çdo Palë do të marrë ato masa legjislative dhe masa të tjera të nevojshme 

për t'i mundësuar asaj: 

a. të përcaktojë nëse një person fizik ose juridik është mbajtës ose pronar përfitues i një ose më shumë 

llogarive të çdo natyre, në çdo bankë që ndodhet në territorin e saj dhe nëse është kështu, të marrë të 

gjitha të dhënat e llogarive të identifikuara; 

b. të marrë të dhënat e llogarive të caktuara bankare dhe të operacioneve bankare që janë kryer gjatë 

një afati të caktuar nëpërmjet një ose disa llogarive të caktuara, duke përfshirë të dhënat e çdo llogarie 

dërguese ose marrëse; 

c. të vëzhgojnë gjatë një periudhe të caktuar, operacionet bankare që kryhen nëpërmjet një ose disa 

llogarive të identifikuara; dhe 

d. të sigurojnë që bankat të mos i bëjnë të ditur klientit përkatës të bankës ose palëve të treta që është 

kërkuar ose marrë informacion në përputhje me nënparagrafët a, b ose c apo që është kryer një hetim. 

Palët do të konsiderojnë shtrirjen e kësaj dispozite edhe për llogaritë e mbajtura në institucionet 

financiare jobankare. 

3. Çdo Palë do të shqyrtojë miratimin e atyre masave legjislative dhe masave të tjera të nevojshme, 

për t'i dhënë mundësi asaj të përdorë teknika të veçanta të hetimit, duke lehtësuar identifikimin dhe 

gjurmimin e produkteve dhe mbledhjen e provave për këtë qëllim, si vëzhgimin, përgjimin e 

telekomunikimit, aksesin në sistemet kompjuterike dhe urdhërimin për të dhënë dokumente të 

caktuara. 

 

Neni 8 - Zgjidhjet ligjore 

 

Çdo Palë do të marrë ato masa legjislative dhe masa të tjera të nevojshme, me qëllim që personat e 

cenuar nga masat e parashikuara nga nenet 3, 4 dhe 5, si dhe dispozitat e tjera në këtë seksion, të kenë 

të drejtën për zgjidhje ligjore për të mbrojtur të drejtat e tyre. 

 

Ushtrim - Konfiskimi i produkteve të krimit - konventa ndërkombëtare 

Analizoni Konventën e Këshillit të Europës të vitit 2005 për Pastrimin, Kërkimin, Sekuestrimin dhe 

Konfiskimin e Produkteve të Krimit dhe për Financimin e Terrorizmit (Traktati i Këshillit të Europës 

Seria - Nr. 198) dhe identifikoni në terma të përgjithshme detyrimeve e shteteve palë në lidhje me 

Konventën. 

 

Konfiskimi i produkteve të krimit - legjislacioni kombëtar 

Ne tashmë i kemi parë me detaje parimet e përgjithshme. Shihni pjesën e Manualit më sipër 

Instrumentet.  

Ushtrim - Konfiskimi i produkteve të krimit - legjislacioni kombëtar 

 

Identifikoni çdo dispozitë ligjore të përgjithshme ose specifike që bën të mundur që gjykatat penale: 

të konfiskojnë produktet e krimit, të drejtpërdrejta dhe indirekte, pas dënimit; 

të kërkojnë që personi i dënuar të paguajë një shumë parash ose të sekuestrojnë pasurinë me vlerën e 

përfitimit të krimit për të cilin ai është dënuar; 

të identifikojnë krimet për të cilat, pas dënimit, gjykata autorizohet/kërkohet të nxjerrë një urdhër 

konfiskimi; 

të kërkojnë që i pandehuri i dënuar të provojë se pasuria e tij nuk është produkt i krimit; 

të vendosin masa të përkohshme para gjykimit për të ruajtur asetet në pritje të dënimit; 

të kompensojnë viktimën;  

të autorizojnë shpenzimet nga i pandehuri për jetesën dhe shpenzimet e një avokati për ta mbrojtur 

atë; 

të rikuperojnë produktet e krimit nga palët e treta; 

të mbrojnë interesat e palëve të treta. 

2. Identifikoni çdo dispozitë ligjore që bën të mundur që gjykatat civile të urdhërojnë rikuperimin e 

produkteve të krimit, të drejtpërdrejta dhe indirekte, dhe çdo përfitimi të marrë nga një person që ka 

kryer krim dhe të kompensojnë viktimën. 

 

3. A i përmbushin dispozitat ligjore detyrimet e Konventës së Këshillit të Europës të vitit 2005 për 

Pastrimin, Kërkimin, Sekuestrimin dhe Konfiskimin e Produkteve të Krimit dhe për Financimin e 

Terrorizmit (Traktati i Këshillit të Europës Seria - Nr. 198)? 

 

4. Gjeni dhe analizoni çdo statistikë në dispozicion për efektivitetin e dispozitave ligjore të hartuara 

për të luftuar pastrimin e parave. A janë të efektshme? Nëse jo, çfarë mund të bëhet për të përmirësuar 

efektivitetin e tyre? 

 

5. Problemi 4, Shtojca 1. Urdhra menaxhimi dhe ndalimi para gjykimit në kontekstin e ndjekjes penale 

për korrupsion dhe pastrim të parave. 

 

6. Problemi 5, Shtojca 1. Sekreti profesional, përgjegjësia penale e korporatës, rekuperimi i aseteve 

të fshehura në një kompani, në kontekstin e ndjekjes penale. 

 

7. Problemi 6, Shtojca 1. Urdhër konfiskimi pas dënimit në kontekstin e ndjekjes penale për 

korrupsion dhe pastrim të parave. 

 

8. Problemi 7, Shtojca 1. Ekzekutimi i urdhrave të konfiskimit. 

 

9. Problemi 8, Shtojca 1. Sekuestrimi i aseteve që nuk bazohet në një dënim.  

 

Kapitulli viii- pasurimi i padrejtë 

 

Ndjekja penale e pasurimit të padrejtë 

 

Pasurimi i padrejtë ndodh kur Pala A i jep një përfitim Palës B ndërsa Pala A nuk merr 

dëmshpërblimin e duhur të kërkuar nga ligji. 

Kjo zakonisht ndodh në një marrëveshje kontraktuale kur Pala A përmbush pjesën e saj të 

marrëveshjes dhe Pala B nuk përmbush pjesën e saj të marrëveshjes. 

 

Pasurimi i padrejtë dallohet nga dhurata, pasi dhurata jepet pa pritshmërinë e arsyeshme për të marrë 

diçka në këmbim. Kështu, kur Pala A i jep një dhuratë Palës B, Pala A nuk ka asnjë rrugë ligjore për 

të marrë diçka në këmbim.23 

 

Si ndryshon pasurimi i padrejtë nga bamirësia? 

Një karakteristikë kryesore e pasurimit të padrejtë është se vetëm njëra palë përfiton në kurriz të 

tjetrës. Në lidhje me bamirësinë, është e vërtetë që pala që merr bamirësinë përfiton nga pala 

dhuruese. Sidoqoftë, në shumicën e rasteve, personat që kontribuojnë në një bamirësi marrin përfitime 

gjithashtu në këmbim, siç janë zbritja e taksave ose shlyerja e detyrimeve. 

  

Gjithashtu, me një donacion bamirësie, pala që jep kontribute është plotësisht e vetëdijshme se po 

kontribuon fondet pa marrë domosdoshmërisht të mira ose shërbime në këmbim. Me fjalë të tjera, ato 

janë pajtuar me marrëveshjen e veçantë të dhurimit.  

 

Nga ana tjetër, pasurimi i padrejtë zakonisht ndodh pikërisht sepse njëra palë ka dalë jashtë kufijve 

për të cilët ato kanë rënë dakord në një kontratë.24  

 

Duhet të përcaktohen pesë elemente për të provuar pasurimin e padrejtë: 

Pasurimi; 

Varfërimi; 

Lidhja mes pasurimit dhe varfërimit; 

Mungesa e justifikimit për pasurimin dhe varfërimin; dhe 

Mungesa e një mjeti juridik të parashikuar nga ligji.25 

 

Disa vende lejojnë ndjekjen penale të një personi nëse vlera e pasurisë së tij tejkalon të ardhurat e tij 

të njohura dhe nuk mund të justifikohet ose nëse vlera e pasurisë tejkalon atë të deklaruar në një 

deklaratë pasurie. 

  

Ushtrim- Pasurimi i padrejtë 

Identifikoni çdo dispozitë ligjore në vendin tuaj që krijon një vepër penale të këtij lloji ose të ngjashme 

me të. Nëse gjeni një vepër të tillë, cilët janë elementët e saj? 

  

Problem 1 - pastrimi i parave 

 

Agon Shehu, vëllai i tij Bernard Shehu dhe New Bank Ltd janë në proces gjyqësor për pastrim të 

parave. Supozoni se janë përmbushur kërkesat e nevojshme procedurale dhe provuese. 

 

Agon Shehu është dhe ka qenë për 10 vjet nëpunës civil me detyrë lëshimin e pasaportave. Ai fiton 

shumën e barasvlershme me 10,000 euro në vit. Është i martuar dhe ka dy fëmijë adoleshentë. 

Më 01/10/2020 ai drejtonte një Ferrari të shtrenjtë që u përfshi në një aksident. Gjatë hetimit të 

përplasjes së makinës ai nuk ishte në gjendje të jepte një shpjegim se si kishte mundur të përballonte 

blerjen e Ferrarit. 

  

Policia dyshon se Agon Shehu mund t'u ketë kërkuar aplikuesve për pasaporta që të paguajnë ryshfet 

dhe gjykata nxjerr një urdhër kontrolli për shtëpinë e Agon Shehut për të kërkuar prova për 

korrupsion. Më 01/11/2020 policia kontrolloi një kasafortë në shtëpinë e tij ku gjeti shumën e 

barasvlershme me 200,000 euro në kartëmonedha të përdorura dhe peshore të llojit që përdoren nga 

tregtarët e drogës. Rreth gjysma e kartëmonedhave të përdorura tregon gjurmë të heroinës në sasi që 

janë mbi normalen. 200,000 euro dhe peshorja janë sekuestruar.  

 

Janë bërë hetime për rreth 100 persona të cilët së fundmi kanë marrë pasaportat e tyre të lëshuara nga 

Shehu. Vetëm 1 pranon në një deklarim që ka paguar ryshfet në shumën e barasvlershme me 250.00 

euro "për të shpejtuar gjërat". Ai thotë se Agoni i ka kërkuar shumën e barasvlershme me €500.00 

por përfundimisht ka rënë dakord për € 250.00.  

 

Agon Shehu jep rreth 2000 pasaporta në vit.  

Agon Shehu ushtroi të drejtën e tij për të heshtur dhe për të mos thënë asgjë në intervistë.  

Ferrari u ble i ri për 100,000 euro më 01/07/2020 me para në dorë nga vëllai i Agon Shehut, Bernard 

Shehu, një tregtar i makinave Ferrari. Është marrë komunikimi me poste elektronike nga vëllezërit, 

ku tregohet një marrëdhënie e ngushtë. Në një email drejtuar Agonit në datën 30/06/2020, Bernard 

falënderon Agonin për porosinë e Ferrarit, konfirmon se do të jetë një transaksion me para në dorë 

dhe shkruan "Sa do të doja të isha nëpunës civil dhe të mund të blija një Ferrari". Pas arrestimit të tij 

Agon pranon transaksionin dhe vërtetësinë e postës elektronike. Ai e mohon se e dinte që paratë ishin 

të ardhura nga krimi.  

 

Midis shkresave të Agon Shehut, policia gjen një deklaratë bankare në emrin e tij në bankën New 

Bank Ltd që tregon një kredi të barasvlershme me 100,000 euro në 01/02/2020. Dokumentet e bankës 

tregojnë se Agon Shehu i ka paguar paratë në dorë dhe se nuk i janë bërë pyetje dhe as nuk është bërë 

asnjë raport aktiviteti të dyshimtë. Raportet e vigjilencës së duhur të Bankës për Agon Shehun 

tregojnë se ai është një nëpunës civil me të ardhura totale 20,000 euro në vit, i cili jeton në një shtëpi 

modeste.  

 

Në gjyq, Agon Shehu deklaron se paratë në kasafortë, paratë e përdorura për të blerë Ferrarin dhe 

paratë e depozituara në Bankë ishin nga babai i tij gjatë viteve. Ai tha se babai i tij, i cili kishte vdekur 

kohët e fundit, mbante shumë bletë dhe paratë kishin ardhur nga shitja e mjaltit. Agon Shehu pranoi 

që nuk kishte prova për të mbështetur deklarimin e tij dhe se babai i tij nuk kishte paguar asnjë taksë 

mbi të ardhurat e tij.  

 

Bernard Shehu përsërit në gjyq atë që kishte thënë gjatë marrjes në pyetje në momentin e arrestimit. 

Banka deklaron që nëpunësi i Bankës që ka trajtuar depozitën në të holla ka dalë në pension dhe nuk 

mund të gjendet. Banka i kërkon Gjykatës të pranojë provën që paratë në dorë ishin dhuratë nga babai 

i Agon Shehut. 

Detyrë 

 

a. Identifikoni veprat penale përkatëse në legjislacionin që kriminalizon pastrimin e parave. 

 

b. Nëse jeni, ose jeni duke u trajnuar të bëheni prokuror, hartoni me shkrim parashtrimet që do të bëni 

për të bindur Gjykatën të dënojë tre të pandehurit. 

 

c. Nëse jeni, ose jeni duke u trajnuar të bëheni gjyqtar, përpiloni një vendim gjyqësor me shkrim që 

dënon ose shfajëson tre të pandehurit me arsyetim, duke hequr ndonjë pjesë thjesht procedurale të 

vendimit gjyqësor.  

 

Problemi 3 - instrumentet 

Armend Hasani, shpërndarës droge, jeton në një apartament të mobiluar shtrenjtë, me vlerë 

ekuivalente 150,000 dollarë, me gruan e tij. Apartamenti është në emrin e të dyve. 

  

Më 07/07/2020 policia, me autorizimin e një urdhër kontrolli, kontrollon apartamentin dhe gjen në 

njërën nga dhomat e gjumit, ⅛ kilogram heroinë, të cilën Armendi sapo e kishte përzierë me një 

substancë neutrale dhe qese për shitje me pakicë. Pesha totale e qeseve për shitje me pakicë është ½ 

kilogram, me vlerë ekuivalente 15,000 dollarë. Policia gjithashtu gjen peshore dhe thika të përdorura 

për përgatitjen e heroinës për shitje me pakicë. 

 

Në një kasafortë në apartament policia gjen ekuivalentin e 10,000 dollarëve që Armendi pranon se 

ishin para të cilat ai do t'i përdorte për të blerë më shumë heroinë.  

 

Në një garazh në ndërtesën e apartamentit, policia gjeti një makinë të cilën Armendi e pranon se ishte 

e tij dhe të cilën ai pranon se e kishte përdorur për të sjellë ⅛ kilogram heroinë në apartament dhe të 

cilën ai kishte ndërmend ta përdorte për të transportuar ½ kilogramin e heroinës së ndarë që u gjet në 

dhomën e gjumit. 

 

Gruaja e tij nuk ishte e pranishme në momentin e kontrollit dhe prokuroria pranoi me të drejtë se ajo 

nuk ishte në dijeni të faktit që ai po përdorte apartamentin për qëllime të tregtimit të heroinës. 

 

Armendi pretendon dhe prokuroria me të drejtë pranon se kjo ishte hera e parë që Armend kishte 

përdorur banesën e tij për qëllime të tregtimit të heroinës.  

 

Detyrë 

 

Duke aplikuar ligjin në lidhje me instrumentet, shpjegoni me shkrim duke paraqitur arsye se cili nga 

artikujt e mësipërm të pronës (apartamenti, heroina, peshorja, thikat, paratë në kasafortë dhe makinë) 

mund të sekuestrohet dhe konfiskohet si instrumente, duke identifikuar dispozitat përkatëse ligjore. 

 

Problem 4- Urdhra menaxhimi dhe ndalimi para gjykimit në kontekstin e ndjekjes penale për 

korrupsion dhe pastrim të parave  

 

Agon Hasani është nëpunës i lartë civil në Ministrinë e Mbrojtjes dhe është i ngarkuar me shpalljen 

e kontratave fituese me anë të të cilave Qeveria ble avionë për ushtrinë dhe pjesë këmbimi përkatëse.  

Ai e ka mbajtur këtë pozicion që nga viti 2014. 

 

Në vitin 2018 Mariam Terzian u bë sekretarja e tij. Agon Hasani ishte në një lidhje me të. Ajo u 

pushua nga puna nga Agon Hasani në dhjetor të vitit 2020 dhe lidhja mori fund. 

 

Në janar 2021, Mariam Terzian i tha policisë se ajo ishte e pranishme në Hotel Welcome në 

kryeqytet26 në dy raste në gusht dhe tetor 2020 kur Brown, një shtetas i MB i punësuar nga Kompania 

e Aviacionit shpk, e regjistruar në MB, për prodhimin e aeroplanëve, i dha Agon Hasanit një çantë 

plot me kartëmonedha me prerje 100 dollarë amerikanë. Brown e falënderoi Agon Hasanin për 

gjithçka që ai kishte bërë dhe i tha se Kompania e tij do të ishte gjithnjë mirënjohëse për gjithçka që 

Agon Hasani mund të bënte në të ardhmen. 

 

Mariam Terzian gjithashtu i tha policisë se Agon Hasani i kishte dhënë asaj një unazë diamanti 

menjëherë pas takimit të parë në gusht 2020 dhe një orë Rolex pas takimit të dytë në tetor 2020. Ajo 

thotë se e ka shitur unazën dhe i ka dorëzuar policisë një orë Rolex duke deklaruar se asaj ia ka dhënë 

Agon Hasani. 

  

Mariam Terzian është vërtet shumë e frikësuar për atë që mund t'i ndodhë nëse do të bëhej e ditur se 

ajo ka dhënë informacion për Agon Hasanin.  

 

Kompania e Aviacionit fitoi dy kontrata për shitjen e avionëve dhe pjesëve për Qeverinë, njëra me 

datë 10 korrik 2020 dhe tjetra më 16 shtator 2020, secila me një vlerë 10 milion USD. 

Kontrata u nënshkrua në emër të Qeverisë nga Ministri i Mbrojtjes, Bernard Hoxha, i cili ka qenë 

Ministër që nga fillimi i vitit 2014.  

 

Mariam Terzian i ka dhënë policisë një kopje të asaj që pretendon se është një email nga Bernard 

Hoxha drejtuar Agon Hasanin në nëntor 2020. Në email falënderohet Agon Hasani për të gjithë punën 

që ka bërë për dy kontratat dhe thotë se Ministri varej nga Agon Hasani për rekomandimin që 

Kompania e Aviacionit të fitonte kontratat dhe jo tenderuesit e tjerë. Mariam Terzian shprehet se 

Ministri, Bernard Hoxha dhe Agon Hasani janë miq të ngushtë. 

 

Policia ka kontrolluar faqen e internetit të Kompanisë së Aviacionit që ka serverin në Mbretërinë e 

Bashkuar. Në raportet vjetore ka referenca për gjithsej 10 kontrata me Qeverinë për dorëzimin e 

avionëve dhe pjesëve të këmbimit secila me një vlerë totale prej 10 milion dollarë amerikanë. 

Kontratat përfshijnë periudhën 2014-2020. Sipas raportit të fundit Kompania shpreson të bëjë më 

shumë biznes me Qeverinë në 2021. 

 

Policia ka bërë kërkime në Standard Bank ku Agon Hasani ka një llogari në kryeqytet dhe nuk ka 

gjetur transaksione të dyshimta. Policia nuk ka gjetur ndonjë llogari tjetër, por Mariam Terzian 

deklaron se ajo mban mend se ka parë një deklaratë bankare në zyrën e Agon Hasanit nga një bankë 

në Kozan, Greqi, emrin e së cilës nuk mund ta mbajë mend.  

 

Mariam Terzian shprehet se Agon Hasani ka udhëtuar shpesh me makinë në Kozan të Greqisë. Ai 

kthehej që andej vetëm disa orë më vonë. Agon Hasani i ka thënë se shkonte të vizitonte një teze që 

ishte vendosur atje. Nuk ka asnjë provë se ai ka një teze që jeton atje. 

Në Greqi nuk është kryer akoma hetim. 

Brown, punonjësi i Kompanisë së Aviacionit, u arrestua pesë ditë më parë në Aeroportin 

Ndërkombëtar pasi nga një kontroll u zbulua se ai mbante 1 milion dollarë amerikanë në një valixhe 

në kartëmonedha 100 dollarëshe amerikane dhe një konfirmim prenotimi për Welcome Hotel atë natë. 

Paratë u sekuestruan nga autoritetet. Brown u intervistua nga policia në prani të një avokati. Brown 

pranoi se do t'i jepte paratë në valixhe Agon Hasanit si shpërblim që kishte siguruar një kontratë tjetër 

për Kompaninë e Aviacionit. Brown deklaron se ai në udhëtimet e mëparshme i ka paguar një total 

prej 10 milion dollarë amerikan Agon Hasanit në Hotel Welcome. Ai iu referua sidomos takimit me 

Agon Hasanin në gusht dhe tetor 2020 dhe deklaron se në secilin rast i kishte dhënë 1 milion dollarë 

Agon Hasanit. Ai kujton se një grua ishte e pranishme. Brown deklaron se Agon Hasani i kishte thënë 

në disa raste se ai po merrte vetëm 10% të parave. 

  

Brown është akuzuar për mitmarrjes dhe është në paraburgim. Ai është ofruar të bashkëpunojë, dhe 

kjo është pranuar 

.  

Menjëherë pas arrestimit të Brown, Agon Hasani u arrestua në shtëpinë e tij në kryeqytet, ku ai jeton 

me gruan dhe djalin e dytë, të moshës 12 vjeç. Agon Hasani qëndron në paraburgim dhe është akuzuar 

për dhënie ryshfeti dhe pastrim të parave. Ai u intervistua dhe nuk pranoi t'i përgjigjej asnjë pyetjeje. 

Ai e ka në pronësi shtëpinë që nga viti 2005. Ajo ka vlerë ekuivalente prej 100,000 dollarë amerikanë. 

Agon Hasani si nëpunës civil fiton 30,000 dollarëve amerikanë në vit. Gruaja e tij është e papunë. 

  

Gjatë një kontrolli në shtëpinë e Agon Hasanit, policia gjeti një laptop i cili ende nuk është ekzaminuar 

dhe dokumentet e mëposhtme: 

  

Një letër drejtuar Agon Hasanit nga Standard Bank në Kozan, Greqi. Në letrën e nëntorit 2014, Banka 

falënderon Agon Hasanin për hapjen e një llogarie dhe i konfirmon se nëse dëshiron të hyjë në llogari 

ose të bëjë transaksione, ai duhet t'i japë Bankës numrin që i është dhënë nga Banka. 

 

Një faturë energjie elektrike në emër të Cevdet Selimi për një fermë afër kryeqytetit.  

Një faturë uji për një shtëpi në Kozan, Greqi në emrin e Cevdet Selimi. Fatura tregon adresën e 

shtëpisë. 

 

Katalogë të shumtë nga shtëpitë e ankandeve të arteve të bukura në Londër ku disa objekte janë të 

shënuara dhe një shifër të shënuar në paund. Afër një objekti të shënuar ishte shkruar me shkrim dore: 

"Për shtëpinë në Londër". 

 

Një sërë dokumentesh që tregojnë se djali 20-vjeçar i Agon Hasanit po studion arte figurative në një 

kolegj në Londër, Angli, që prej 2 vitesh dhe se tarifat janë rreth 40,000 dollarë në vit. 

  

Bernard Hoxha, Ministër, u largua nga vendi menjëherë pas arrestimit të Agon Hasanit dhe besohet 

se tani është në Londër, Angli. Gjatë një kontrolli të shtëpisë së Bernard Hoxhës u gjetën dokumente 

që tregojnë se ai gjithashtu kishte një llogari në Standard Bank në Kozan, por nuk tregohet shuma në 

llogari. Shtëpia tani është në shitje.  

 

Fqinjët përshkruan se Bernard Hoxha kishte dy Porsche shumë të shtrenjta të cilat janë zhdukur. Nëse 

Agon Hasani ka marrë vetëm 10% të ryshfeteve të pretenduara, atëherë ka të ngjarë që Bernard Hoxha 

të ketë pasur 90% të parave të ryshfetit, pra rreth 9 milion dollarë.  

Detyrë 

 

a. Përgatitni një relacion me shkrim që shpjegon se çfarë hapash mund dhe duhet të ndërmerren në 

gjykatat penale për të ruajtur pasurinë e Agon Hasanit dhe Bernard Hoxhës, në mënyrë që ajo të jetë 

në dispozicion në rast të një dënimi? Përpiloni çdo kërkesë të nevojshme drejtuar gjykatës. 

 

b. Çfarë hapash mund të ndërmerren gjatë procedimit penal për të ruajtur anonimatin e Mariam 

Terzian duke pasur parasysh frikën e saj nga Agon Hasani? 

 

Problem 5- Sekreti profesional, përgjegjësia penale e korporatës, rikuperimi i aseteve të fshehura në 

një kompani, në kontekstin e ndjekjes penale. 

 

Si rezultat i informacionit nga Agjencia Kombëtare e Krimit e Mbretërisë së Bashkuar, bëhet e qartë 

se tarifat për kolegjin ku studion djali i madh i Agon Hasanit paguhen ose bëhen përmes Bujar Priftit, 

një avokat i kualifikuar që ka zyrat e tij në kryeqytet. Bujar Prifti ka mbrojtur Agon Hasanin gjatë 

fazave të hershme të procedimit penal, por nuk po e mbron më atë. Hetuesit i kanë kërkuar Bujar 

Priftit të shpjegojë marrëdhëniet e tij financiare me Agon Hasanin dhe ai ka refuzuar me pretendimin 

se informacioni në lidhje me marrëdhënien e tij me klientin e tij është i fshehtë dhe mbrohet me ligj.  

 

Detyrë 

 

Çfarë hapash mund të ndërmarrë tani prokuroria për të marrë informacionin?  

Supozoni se ju jeni gjyqtar dhe Bujar Prifti është thirrur para jush gjatë hetimit ndaj Agon Hasanit 

për mitmarrje dhe pastrimi të parave dhe supozoni se Bujar Prifti refuzon t'i përgjigjet pyetjeve në 

lidhje me marrëdhëniet e tij financiare me Agon Hasanin duke pretenduar se informacioni për 

marrëdhënien me klientin e tij është i fshehtë dhe mbrohet me ligj.  

 

Detyrë  

 

A do të kërkonit që ai t'u përgjigjej pyetjeve apo jo? Shpjegoni konkluzionin tuaj.  

Kompania e Aviacionit është një kompani e regjistruar në Mbretërinë e Bashkuar dhe nuk ka asnjë 

zyrë dege ose agjent në vendin tuaj. 

Detyrë  

 

Shpjegoni nëse Kompania e Aviacionit mund të gjykohet në vendin tuaj në lidhje me aktivitetet 

korruptive të Brown duke identifikuar dispozitat përkatëse ligjore? A do të ishte ndryshe përgjigjja 

juaj nëse Kompania e Aviacionit do të kishte një degë në vendin tuaj? 

 

Prokuroria ka zbuluar se ferma e përmendur në paragrafin 16 b. të Problemit 4 është e regjistruar në 

emrin Ferma Hasani, një shoqëri me përgjegjësi të kufizuar. Agon Hasani e trashëgoi fermën nga 

babai i tij dhe në atë kohë ajo kishte pak vlerë. Në vitin 2014 ai transferoi fermën në kompaninë 

Ferma Hasani. Të dy aksionarët me 50% ishin dhe janë Agon Hasani dhe gruaja e tij Kateryna Hasani, 

e cila nuk ka dhënë ndonjë kontribut financiar në fermë. Duke përdorur paratë e ryshfetit Agon Hasani 

e ka kthyer atë që ishte një fermë e varfër në një fermë shumë të begatë që gjeneron të ardhura në 

shumën prej 200,000 dollarë në vit. 

Detyrë 

 

A e pengon fakti që ferma është në pronësi të një kompanie që të nxirret një urdhër i përkohshëm ose 

i përhershëm sekuestrimi të fermës, llogarive të saj bankare dhe aseteve në fermë.  

